
Pamandangan dari perkara kawi-
nan dan kasenangan dalem
pengidoepan soeami-istri.

Troesken tanem bibit manoesia inilah ada
satce maksoed jang pertama dan jang teroetama
dari kawinan, perhoeboengan jang paling kekel
di antara doea menoesia, lelaki dan prempoean,
dalem pri pengidoepannja ia berdoea.

Dalem perhoeboengan soeami-istri tiada bisa

diseboet melepasken napsoe dengen sapoeas.

hati; siapa-siapa poeasken napsoe begitoe roepa,
ia poen melanggar maoenja natuur. Betoel se-
kali kaserangan dari perhoeboengan badan an-
tara orang lelaki dan orang prempoean ada ge-
raken sakoedjoer badan, tapi ini perhoeboengan
badan kita orang moesti anggep sebagi perkara
‘sebar bibit menoesia di dalem doenia; sebegi-
mana tiap-tiap taon segala tetaneman ada beri-
.semi kombali. Menoeroet kekwasaan natuur, itoe-

sperhoeboengan badan ada djadi satoe djalan -

akan tamba djoemblanja menoesia baroe di da-
- lem doenia.



Tetapi soepaia pikiran dan boedi menoesia ‘| §
bisa djadi bergoena bagi toeboenja. perloelah {
ada rasa girang, rasa senang, dan ini rasa senang
boekan tjoema bisa didapet dari djalan poeas-
ken napsoe birahi sadja.

Siapakah' satoe tempo atawa sringkali tiada ra-
saken dirinja soeda berboeat perkara jang betoel,
perkara jang baek, dengen melakoeken satoe
hal jang "bikin ia dapet ingetan aken merasa
beroentoeng, lebi beroentoeng dari pada djika
ja poeasken napsoe hatinja jang memboeroe ?
ltoe perasaan beroentoeng dari perkara pertama
ada tinggal lama, tapi rasa senang dari plesiran
doenia sakedar dirasa boeat saliwatan sadja
Maka siapakah tiada nanti merasa lebi senang
dengen 'ingetan beroentoeng dari satoe perboe-
atan jang bisa tetep menjenangken hati, dari
pada toeroet napsoe hati jang bisa bikin senang
boeat sakoetika sadja, tapi barang kali kamoe-
dian bisa terganti dengen rasa doeka atawa
menjesel ? Poeasken napsoe dengen djalan be-

" gitoe boleh terbitken penjakit atawa perkara
‘tiada enak jang lebi doeloe tiada dikira

Bikin. perhoeboengan badan boekan dengen
atoeran * jang tentoe sakedar bikin poeas_ hat
dan ini tiada membikin menoesia terangkat
lebi ‘tinggi deradjatnja daripada binatang, ma-

lahan djadi lebi renda daripada itoe mahloek. |

Berbeda sekali djika menjampeken napsoe pada
djalan jang bener, dengen atoeran jang natuur
soeda tentoeken bagi kitaorang

Tiada satoe apa ada lebi penting daripada |
bangoenken menoesia dalem pengidoepan, dari §

apa ia bisa merasa senang serta beroentoeng, /

| - sebagi djoega kitaorang sendiri; itoe pengidoe

' pan jang penoe dengen kagirangan dan kase-
nangan, asal sadja kitaorang bisa pili jang
baek dan djangan ambil lebi dari moesti.
~ Kaloe soeda kapastian, itoe rasa girang paling
besar jang ada dalem pengidoepan menoesia
tjoema ada disana, dimana orang sakedar
! menjampeken napsoenja dengen ‘satjara jang
| - baek dan beres, boeat samboeng toeroenan me-
i noesia, perloelah bagi menocesia di ini alam di
. adaken satoe wet, soepaia ia djangan terboeroe
! toeroet napsoe hati dengen meliwatin wates,
jalah lebi dari apa jang perloe soepala toeboe
tinggal waras dan jang perloe boeat menjam-
peken itoe maksoed, boeat jang ada dibikin
perhoeboengan badan dengen dapet rasa senang
Seandenja itoe napsoe dikasi kaloear boekan
menoeroet pada djalan jang dioendjoek oleh
natuur, nistjaia toeboe mendjadi ilang tenaga
\ dan bisa terbitken laen-laen bintjana. :
e Bebrapa penoelis telah menjataken, napsoe :
i birahi sakedar boleh dilepas, djika dengen begi- :

toe bisa disampeken maksoed tanem troes bibit :

. menoesia. Ini kliroe sekali. Djoega sala sekali- i
kali, djika dianggep berdosa itoe orang jang
masi melepasken napsoe birahinja, pada sasoe-
danja bibit jang ia-sebar moelain toemboe.

Jang berkwasa besar dalem natuur, jang soe
da atoer semoea dengen begitoe pande, tentoe
tiada nanti bangoenken itoe napsoe begitoe
keras, seandenja ia ingin ditahan napsoe itoe.
Tjobalah liat tjonto dari kembang. Natuur soe-
da kasi toemboe begitoe banjak kembang, teta-
pi brapa banjak antara ini boenga soeda rontok

zonder kasi kaloear boea ? Tiadakah kaloe satoe
malem sadja toeroen oedjan saldjoe, seringkali
djadi binasa semoea boea di poehoen-poehoen?

Tiadakah satoe kali sadja ada angin besar,
beriboe boea rontok dari poehoennja dan djato
di tana? Apakah poehoen-poehoen tiada aken
pata lantaran terlaloe sarat boeanja, djika natuur
tiada bikin rontok boea jang kalebian dan jang
boleh membikin roegi? Dijikaloe ini semoea
dibikin begitoe oleh natuur, mengapakah moesti
dianggep menoesia berboeat kadosahan, djika
la. maoe dapet rasa senang, rasa girang, dari
katjintain, kendatipoen ia soeda menjampeken
maksoed-tanem bibit menoesia ? i

Aken djadi penghiboer tentang ini hal, orang
haroes dapet taoe apa jang sasoeatoe orang,
jang memang ada pengartian dalem itoe per-
kara, soeda tace, tetapi jang boleh diambil tace
oleh siapa-siapa jang bion mengarti. Perkara
jang orang haroes taoe adalah boekan tiap-tiap
kali melepasken napsoe sasoenggoenja ada djadi
berasil aken sebar bibit, malahan pada sasoeda-
nja liwat berboelan-boelan masi soesa ditentoe-

kan, apa bibit jang disebar sasoenggoenja telah :

bersemi.

Semoea orang taoe, seringkali kawinan sampe
bertaon-taon tinggal tiada dapet anak dan kaloe
di dalem itoe begitoe banjak taon perkara ka-
loearken napsoe tiada kadjadian dengen apa-
apa jang tiada halal dan sari atawa geta jang
ilang dalem itcc hal . . . . . orang seboet sari
jang ilang! . .. . tiada boleh dianggep sebagi
disia-siaken, nistjaja perkara menjampeken nap-

soe hati dari menoesia pada djalan jang dioen-



ke

djoek oleh natuur, djoega tiada bisa diblang
tiada halal, asal sadja itoe perboeatan tiada ter- -
bitken karoegian.

Dan begimana itoe perboeatan tiada terbitken
karoegian inilah sahari-hari kitaorang telah me-
njaksiken. Seandenja satoe tempo orang me-
nanja pada satoe soeami-istri, aken ia bilang de-
ngen sabenarnja, apa pada sasoedanja ternjata
aken mendapet anak iaorang tiada bikin perhoe-
boengan badan lagi, nistjaja ia ampir rata-rata
orang dapet penjaoetan, perkara sabadan tiada
dibrentiken sama sekali.

Mengapakah dari lantaran sala mengarti moesti
dinjataken apa-apa jang orang tiada perna toeroet
dan lagi jang ada berlawanan-pada maoenja na-
tuur, djoega jang sakedar bisa ada dalem ingetan-
nja pembentji menoesia sertaperoesak kasenangan
hati ? .

Tetapi sampe sabrapa djaoe sasoenggoenja
perkara lepas napsoe birahi ada terbitken per-
kara jang meroegiken, baek pada sasoedanja ter-
njata bibit jang disebar telah bersemi, baek itoe
bibit tiada toemboe, inilah satoe perkara jang
haroes diperhatiken betoel. Apa jang ditoelis
pada berikoet ini adalah perkara jang dipreksa
dengen teliti dengen ditrangken segala kasoeda-
hannja jang boleh meroegiken.

rang djangan taro satoe tjatjing jang boleh
gigit hatinja menoesia, djika ini menoesia ingin
dapat rasa kasenangan, tapi orang moesti ken-
daliken napsoe hati, soepaja ini napsoe djangan
dilepas lebi dari wates, hingga bisa terbitken
kaonaran. !

Tentang ini semoea nanti ditoetoerken lebi

teges di lembaran-lembaran jang blakangan dari
ini boekoe. Sekarang lebi doeloe maoe ditrangken
keadaan bagian-bagian toeboe menoesia jang
berhoeboeng dengen perkara berseminja bibit
menoesia.

Dari hal bagian-bagian toeboe

menoesia jang berhoeboeng

- dengen berseminja bibit
menoesia.

Keadaan seantero anggota-anggota toeboe me-
noesia ada begitoe roepa, hingga dalem itoe
toeboe bisa dioepamaken seperti satoe doenia
ketjil. Terlaloe djace kaloe maoce dibandingken
dan dxoend)oek segala soengi, batoe karang dan
tana dalem ini doenia boleh dibandingken de-
ngen oerat, toelang dan daging dalem badan
menoesid. Djoega sebegimana berbagi-bagi mah-
‘loek dalem doenia bisa toemboe, beroba dan
djadi baroe, begitoelah anggota-anggota dalem
toeboe menoesia bisa toemboe, beroba dan men-
djadi baroe. Ini ada resia dari natuur jang
tinggal tersemboeni bagi kitaorang.

Begitoe resia djoega dalem toeboe menoesia
ada tersimpen bekerd]an]a bibit jang dlsebar aken
tamba menoesia.

- Sadari waktoe menoesia moelam oeroes
dengen dirinja sendiri, orang telah tjari djalan
sabole boleb aken dapet tace betoel doe-
;doeknja itoe resia. Demikianlah dokter dan orang
orang jang tjari tace keadaan natuur tjoba kasi
njata timbangannja dalem ini hal serta kasi ta-
ee pendapstannja pada laen orang.

Sablonnja dibitjaraken dengen ringkes paman-
dangan-pamandangan dari berbagi bagi orang
pande dalem itoe fatsal, lebi doeloe haroes di.
trangken sedikit keadaian bagian-bagian toeboe
jang moesti bekerdja boeat bikin toemboe itoe
- bibit. :

Begitoe pande natuur kasi satoe tempat itoe
bagian-bagian di ténga toeboe dan diadaken
begitoe roepa, hingga tiada mendjadi sangkoe-
tan bagi laen-laen angkota. Orang boleh lakoe-
ken sasoeatoe pekerdjaan laen zonder mendjadi
halangan, maski sedikit, bagi itoe bagian-bagian.
Djoega natuur' soeda bangoenken matjem ang-
gota menoesia lelaki dan prampoean begitoe
matjem, hingga itoe bagian-bagian di waktoenja
tiada oesa bekerdja, tjoema ambil tempat sedi-
kit sekali dan tiada terbitken rasa kikoek atawa
tiada enak. Tetapi djika itoe bagian-bagian moes-
ti bekerdja boeat maksoed jang disoewadjarken,
nistjaia ia beroba.

Kendatipoen tanem troes bibit menocesia ada
maksoed jang teroetama dari kawinan, toch me-

noesia boekan tjoema.idoep boeat ini sadja dan,
lagi zonder itoe toch ia bisa idoep beroentoeng.

Boekti dari ini ada terdapet dari hal itoe bagian-
bagian toeboe bisa djadi loeka zonder laen-laen

bagian badan toeroet dapet sakit atawa soesa.
Begimana sring tiada terdjadi, lantaran disia-

siaken atawa lantaran koerang didjaga baek, kea-
daannja itoe bagian-bagian mendjadi berbahaja;

hingga moesti disingkirken dari toeboe. Toch '

‘sasoedanja kadjadian begitoe, laen-laen bagian
badan tiada koerang satoe apa dan bisa beker-
dja troes seperti biasa. Malahan ada ternjata

orang-orang kebiri mendjadi lebi koeat dan
lebi gemoek badannja Apakah barangkali
itoe geta jang doeloe ada boeat idoepken itog
bagian-bagian jang diboeang, sekarang djadi

terpake boeat laen-laen bagian toeboe? ;

Di antara orang-orang prempoean sringkali
terdjadi pada sablonnja bersalin atawa pada sa-
soedanja bersalin satoe kali sadja, ia njata tiada
aken bisa mélahirkan anak lagi. Maski begitoe.
toch badannja tinggal waras, pikirannja tinggal
girang dan goembira zken idoep.

Berobanja matjemnja bagian anggota badan
orang lelaki boeat tanem bibit menoesia tiada
ada begitoe penting dan tjoema bergoena boeat
lakoeken pekerdjaan perhoeboengan badan. Te-
tapi lebi penting berobanja itoe bagian toeboe
dari orang prempoean, jang moesti kandoeng
anak ampat poeloe minggoe lamanja, moesti
lindoengken serta didik ini anak di dalem kan-
doengan. Boeat simpen ini anak dalem kandoe-
ngan boekan ketjil tempatnja. Toch ini tempat
soeda melar dengen keras, tapi dengen tiada
dirasaken sakit, hingga itoe anak dapet tempat
di dalem kandoengan satjoekoepnja sadja dan
tiada lebi dari apa jang bergoena aken ia ter-
simpen di dalem tempo jang tentoe dan kamoe-
dian dengen kakoeatannja sendiri ia mendjelma
di dalcm doenia.

Dan keadaian tempat, dimana itoe anak di-
kandoeng djoestroe ada tempat paling back dan
paling enak boeat ia. Lagipoen orang moesti
inget, begimana ia reba disana dengen dilin-
doengk:n amat teliti. Pertama ia ada terkider
dengen saroepa barang entjer, jang lindoengken

padanja boeat sasoeatoe ganggoean jang bisa
kena pada badannja satoe iboe; itoe perlindoe-
ngan djoega telah bikin ia bisa bergerak dengen
merdika serta tjega saroengnja ari-ari katarik
terlaloe keras pada itoe anak, hingga ini anak
bisa laloeasa mendjadi besar. Dalem kandoengan
itoe anak blon perloe bernapas, maka natuur
koeroeng itoe anak dengen saroepa aer jang ke-
ras kakoeatannja. Disanalah itoe anak tinggal
seperti ikan di dalem aer..

Lebi djaoce itoe anak ada terkoeroeng doea
matjem koelit tipis sekali, jang toetoep ini anak
sebagi terdjadi dengen telor, dengen kasi ting-
gal tempat terboeka aken ia laloeasa bisa ber-
gerak. Dan achlmja ini semoea ada dilindoeng-
ken oleh ari-ari (baarmoeder) aken tjega segala
keadaan jang apabila ada perobain pada toe-
boenja iboe bisa djadi berbahaja bagi anak jang
ada dalem kandoengan.

Djika di inget lagi, segala isi peroet, oerat-
oerat dari toeboe dan koelit badan djoega ada
saoepama boengkoesan dari djaoehan boeat lin-
doengken itoe anak dalem peroet, njatalah itoe
anak jang terboengkoes soeda dapetlindoengan
tjoekoep aken tjega bahaja dari sebla loear, asal
sadja ini bintjana tiada ada begitoe keras. hinggasa
koedjoer badan atawasabagiannja mendjadiloeka.

Tempat tinggalnja sendiri dari itoe anak dalem
kandoengan ada terlengket di bagian sebla da-
lem dari toeboenja orang prempoean begitoe
roepa, hingga beratnja itoe anak jang dikandoeng
bersama keadaan di sepoeternja, sebagi djoega
gerakan-gerakan jang ia berboeat, tiada sedikit
bikin ia djadi terkiser,

Begitoe pande natuur soeda adaken itoe tempat
tinggal anak dalem kandoengan begitoelah telah
terdjadi djoega dengen satjaranja _itoe anak lolos
dari boengkoesan, jang sakean lama koeroeng
padanja, aken kaloear di dalem doenia. Poen
dengen ini, laen-laen bagian badan tiada men-
djadi loeka Oerat-oerat jang ada begitoe koeat
sebegimana perloenja telah katarik dengen litjin
mendjadi satoe dan bekerdjanja ini semoea ka-
koeatan dalem satoe djoeroesan sadja bagi anak
jang tinggal dalem itoe boengkoesan ada begitoe
matjem, hingga ia mendjelema di doenia dengen
kaloear di sapandjang djalan satoe-satoenja jang
ia bisa dapet.

Begitoe pande djoega, seperti biasa terdjadi,
adalah itoe anak dilahirken dengen kaloear ka-
palanja lebi doeloe. Ini ada paling baek aken
bikin lega itoe bagian badan jang terboeka dari
si iboe, dari djalan jang mana si anak kaloear
di dalem doenia. Lagipoen toelang-toelang
jang boengkoes® otak, maski ‘keras, blon rapet
satoe sama laen, hingga ini toelang-toelang bisa
berkiser dengen melintangan di antara satoe
dengen laen.

Sebab melarnja dan ringkesnja badan iboe
jang berkandoeng pada waktoe bersalin moesti
kadjadian dengen dirasaken sakit, natuur soeda
beriken' rasa enak den njaman begitoe banjak
sabolehnja pada waktoe sebar bibit menoesia.
Nati ur telah adaken rasa nikmat dalam perhoe-
boengan badan begitoe besar, hingga si iboe
jang beroentoeng bisa lekas loepa sakitnja dan
apablla mempoenjai kombali kandoengan, ia
tiada inget lagi itoe rasa sakit jang soeda diganti

tjoekoep dengen anak jang dilahirken dalem doe-
nia. ; ‘

Tiada bisa dipastiken, siapa di antara soeami
dan istri jang ada dapet lebi banjak rasa senang
pada waktoe sabadan, tapi bisa dianggep sadja,
orang prempoean ada dapet rasa lebi senang,
sebab di kamoedian hari ia djoega jang moesti
pikoel paling banjak rasa sakit.

*
* ¥

Di antara bagian-bagian badan dari orang
prempoean jang amat penting ada teritoeng djoe-
ga tete. Kendati ini anggota badan tiada lantes
berhoeboeng dalem hal tanem troes bibit menoe-
sia toch itoe anggota ada bergoena aken kasi
soesoe pada anak jang baroe dilahir. Tete ada
mendjadi barang pembawaan kawin dari orang
prempoean. Tete jang bagoes potongannja ada
mendjadi tanda kabaean djoega dari laen-laen
halnja. Anak-anak gadis jang blon bisa mela-
hirken anak, iapéenja tete poen blon toembce
betoel. Begitoe lama si iboe menjoesoein iapoenja
anak jang baroe dilahir, brentilah djoega ia dapet
kaen kotor (atawa jang biasa disehoet »dateng
boelan™), tapi atjapkali djoega ini kaen kotor
bisa dateng pada masa menjoesoein anak.

Dzat jang terbitken pengidoepan, itoe bibit,
jang pada orang lelaki ada digoenaken boeat
samboeng toeroenan menoesia, telah ada di dalam
toeboe boekan tjoema boeat itoe maksoed sadja,
hanja menoeroet pendapetan dan boekti-boekti
jang njata, apabila ia balik dalem badan, ada

_ bergoena doega aken bikin koeat ini toeboe,

; aken bikin trang pikiran. Lantaran begitoe dja-
| nganlah orang sengadja siasiaken atawa borosken
itoe geta jang bergoena. ’

, Disia-siaken zonder ada goenanja mengatrtinja,
? djika di kasi kaloear dari toeboe boekan menoeroet

satjara jang biasa, hingga itve manik djadi ilang
zonder dapet menjampeken maksoed samboeng
toeroenan menoesia dan zonder boeat ini ka-
- ilangan didapat peganti karoegian, sebagimana
: ada terdjadi djika dikaloearken menoeroet atoe-
ran natuur, menoeroet satjara biasa.
Sebab manakala itoe dzat kaloear menoeroet
atoeran natuur pada djalan bikin perhoeboengan
« badan, nistjaia pada kadoea fihak, lelaki dan
prempoean, itoe dzat jang kaloear ada dapet
pegantinja dari bagian toeboe masing-masing.
Dengen begitoe, perkara sabadan ada bantoe
bikin toemboe kadoea badan, lebi lagi djika
perkara itoe kadjadian pada masa oemoer sedeng,
di masa sedeng koeat dalem pengidoepan. Tetapi
kaloe itoe geta diboeang boekan di sapandjang
djalan jang dioendjoek oleh natuur, nistjaia b:-
dan mendjadi lela serta lesoe dan otak mendjadi
poentoel.
Perboeatan kasi kaloear bibit boekan di sapan-
djang djalanan jang loemra, membikin ilang
- kakoeatannja toeboe dan otak, malahan orang
jang - melakoeken iui perboeatan, lebi doeloe
ilang sama sekali ingetannja jang tiang. aken
kamoedian abis djoega tanaganja sama sekali.
Sajang sekali ini kadjahatan sring kadjadian
diantara anak-anak djedjaka dari oemoer 12
atawa 14 taon. ltoe sebab, sekalian orang toea
dan  pendidik-pendidik haroes awas betoel

pada anak-anak atawa pupilnja, soepaia marika

ini djangan berboeat itoe perkara dosa. ltoe ter-

bit napsoe boeat kasi kaloear dzat pada djalan’

jang sesat sringkali terdjadi lantaran ingetan
tiada kroean jang terbit sasoedanja batja boekoe-
boekoe jang bangoenken napsoe birahi atawa
lantaran perboeatan tiada sanoenoe dari orang-
orang jang beroemoer dewasa jang dengen d]all
dan dengen sengadja tjeritaken tjerita-tjerita tja-
boel pada anak-anak hmgga dengen begitoe
iaorang djadi ratjoenin ingetan itoe anak-anak.
Baboe-baboe poen soeka memaen tiada kroean
sama anak-anak jang ia djaga, djoega sringkali
anak-anak jang masi terlaloe moeda telah dikasi
minoem-minoeman keras, enz.

Zonder sia-siaken itoe bibit, orang bisa djoega
kasi kaloear ini dzat, apabila orang inget segala
perkara jang tiada sanoenoe dan inilah ada lebi
berbahaja bagi toeboe.

Poen pada orang prempoean moesti dikasi nase-
hat,aken .tetep toeroet betoel atoeran natuur dan
djangan sekali djadi terboed)oek boeat poeasken’,
hati sampe liwat wates, jang boleh mercesaken

iiapoenja kasantausaan, katjantikan dan kasehatan

badan.

Sebagi dengen sengadja sia-siaken bibit boleh
diseboet . djoega perboeatan orang-orang ]ang
maski pili djalan jang loemra, telah poeasken
napsoenja terlaloe sring. Sedeng kaloe lepas
napsoe birahi sadjamaknja sadja, badan bisa
bertamba baek, adalah melepas napsoe dengen
katerlaloean blsa terbitken bintjana, maski ini
bintjana tiada begitoe lekas dan tiada begitoe
heibat seperti kaloe disia-siaken itoe dzat pada

-+

boekan djalan natuur, toch itoe perboeatan di
loear wates bisa bikin pendek oemoer dan lagi
badan gampang sakit dan lema, hingga dalem
pri pengidoepan tiada bisa dirasaken lagi itoe

- kasenangan dan kahikmatan, jang bisa didapet

djika orang bawa pengidoepan jang sadjamak-
nja dengen bisa sajang tenaga/ dan bibitnja.
Djoega itoe perboeatan diloear wates bisa ter-
bitken penjakit jang tentoe. Dokter Giraudeau
de Saint Gervais, satoe thabib ‘bangsa Frans,
soeda perna obatin doea soeami istri jang lan-
taran katerlaloean poeasken napsoe hatinja, te-

“.lah dapet sakit salaloe kaloear aer jang djahat

di iapoenja bagian badan jang paling ketil.
Perkara begini bisa kadjadian djoega. backpada
orang lelaki, baeck pada orang prempoean jang
soeka kasi ka oear napsoenja pada djalan jang
bertentangan pada natuur.

Lantaran terlaloe banjak lepas napsoe hati,
sringkali membikin ari-ari djadi tiada koeat, le-
bi djaoce bisa dapet sakit mata, dapet. kalapngan
biroe disapoeternja mata, kapala, oelos? hati
“dan dada sakit, pikiran kesel, badan djadi bong-
kok, mata tiada awas enz. Orang toea dan goe-
roe-goeroe sekola haroes awas pada anak-anak
‘dan moerid-moeridnja dalem ini hal. Sebab tia-
da ada satoe hal jang begitoe banjak bikin
ilang kakoeatan daripada terlaloe sring ilang
itoe bibit, jang boekan tjoema moesti djadiken
menoesia baroe, hanja ada besar djoega pengaroe-
nja bagi kakoeatan badan pengidoepan menoe-
sia jang soeda ada dalem ini alam.
~ Sedeng melepasken napsoe dengen katerlaloean

- bisa berbahaja bagi kawarasan laen-laen anggo-

ta badan, poen terlaloe tahan napsoe birahi bi-
sa terbitken bintjana. Dalem toeboe :nenoesia

ada saroepa dzat jang sampe pada oemoer .

jang tentoe sabagian besar ada terisep di dalem
dara; ini  dzat adalah bibit menoesia. Apabi-
la menoesia beroemoer dewasa, datenglah tem-
ponja sabagian ini bibit tjoema bisa mengalir
di sapandjang djalanan jang ditentoeken oleh na-
tuur. Djika diitoe waktoe ini bibit tiada dikasi
kaloear., nistjaia ia djadi terlaloe banjak dida-
lem toeboe, hiagga boleh terbitken kaonaran.

Tiada tjoekoep, kaloe dibilang. itoe bibit jang
kalebian bisa dilinjapken dengen pake obst-obat
jang mengentengken, sebab itoe obat tjoema be-
kerdja boeat samentara waktoe dan bikin badan
djadi ilang kakceatan. Djika itoe dzat perloe
dikasi kaloear, biarlah ia dikaloearken. Ini se-
bab melepasken napsoe birahi pada tempo jang
tentoe bagi menoesia ada perloe dan baek. Ta.
pi ini semoea ada bergantoeng dengen tempo, pa-
da waktoe jang mana orang djadi beroemcer
dewasa.

Biasanja orang pikir, samingkin tjepet napsoe
dateng dan dilepas, samingkin lekas djoega ia
brenti, dan samingkin laat napsoe dateng serta
dipoeasken, samingkin lama lagi orang bisa sebar
troes bibit menoesia.

Tetapi jang paling pasti adalah dalem pengi-

oepan menoesia moesti ada tempo, di masa
jang mana melepasken itoe napsoe ada baek
boeat pri kasehatan, dan siapa-siapa kaloe di-
soeroe oleh natuur dengen paksa tahan ini
napvsoe, ia poen tiada menjampeken maksoed,
boeat jang mana ia diadaken dalem doenia.

Hliada ada ban]ak orang ]ang tahan napsoe be-
Bitoe roepa, sebab kaloe tjoema tiada kawin
nilah blon bisa mendjadi ketrangan aken tahan
japsoe birahi. Tapi djika sesoenggoenja ada
rang-orang jang tiada melepaskcn napsoe hatinja
sada tempo oemoer t]oekoep, nistjaja itoe orang-
®rang koerang baek pri kasehatann]a
" Di lembaran-lembaran jang blakangan dari
ni boekoe orang nanti liat maski di antara orang-
fang jang terkawin, djika ia menahan napsoenja
taterlaloean, ini perkara mendjadi tiada baek
yoeat kawarasann]a

Di negri-negri sebla Oetara jang hawanja di-
'gm biasa ada tjonto. dari orang-orang jang
seoemoer idoep bisa tahan napsoenja. Bisa djadi
ada bebrapa orang jang zonder dapet bahaja
apa-apa bisa tahan keras aken tiada beristri,
tapi tiada bisa disangkal djika menahan nap-
{soe sampe terlaloe . djaoe, bisa dapet sakit
roepa-roepa matjem. Satoe kawinan j jang beroen-
toeng bagi manoesia boleh dlanggep ini doenia
seperti ' sorga. Orang orang Jang bisa idoep
i _mp oer ,oer pahng tmggl keban]akan ada vrang:

: nangan dan katjintaan dalem kawinan, lantaran
segitoe, tiada boleh ditampik sebab djarang sekali
atoe soeami istri lantaran bertjintaan telah men-
: ]adl sakit, salaennja djika ia orang berboeat lebi
ari moesti. Orang orang jang berpenjakitan
an toeboenja tiada segar, hingga tiada tjakep
oeat satoe kawinan, tentoe ‘tiada bernapsoe
ken, ambil kasenangan hati demikian, dan
candenja dengen kakoeatan natuur ia dapet

’

napsoe begitoe, ia orang nanti merasa lebi se-
nang dan lebi baek, djika ia toeroet itoe napsoe
boeat sedjamaknja sadja.

Satoe katjintaan jang tegoe tiada gampang .

aken ditindi atawa dibikin ilang ; ini katjintaan
djarang toeroet maoenja ingetan dan tempo-tempo
boleh membikin njawa binasa. Satoe officier

moeda jeng dapet tjinta keras pada satoe anak |

prempoean, di soeatoe malem soeda berdjandji
akan ketemoe satoe sama laen Setelah ditoeng-
goe terlaloe lama dan itoe nona blon dateng,
napsoenja itoe officier djadi memboeroe amat
eras; ia poenja dadi memoekoel keras, ia poe-
nja dara mengalir di antara oerat-oerat, matanja

seperti menjala dan tempo-tempo napasnja |

djadi pepat. :

Achirnja itoe nona jang ditjinta dateng meng-
hampirken. Itoe afficier sigra memboeroe dan
peloek padanja, dengan ditekan keras pada dada-
nja. Kemoedian itoe officier kaloearken satoe
treakan dan . . . . tiada bernjawa lagi.

Menoeroet papreksahan dokter Cospard di Ber- ;

lijn tentang pertimbangan antara orang-orang

jang mati, jang soedah menika Han jang tiada
- terkawin, di antara 100 orang lelaki jang mening- i
gal doenia dalem 30 sampe 35 taon ada 27
orang jang tiada terkawin dan 18 jang soedah

kawin. Di antara 100 orang lelaki jang tiada
beristri tjoema ada 4] orang bisa makan oemoer

40 taon, sedeng di antara 100 orang lelakijang '
soedah kawin ada 78 jang bisa idoep sampe

oemoer sebegitoe. Di antara 100 orang lelaki jang

idoep sampe oemoer 60 taon ada 22 jang tiada

- beristri dan 48 jang soeda menika.

e

Pada oemoer 70 taon itoe angka- angka ada 1]
dan 27. Di antara ampat orang lelaki jang idoep
sampe 80 taon tjoema ada satoe Jjang tiada menika.
Maski di antara orang-orang jang terkawin ada
perloe bawa pengidoepan sadjamaknja jang ber-
hoeboeng dengen perkara kawinan, toch itoe
perhoeboengan badan jang perloe dalem kawi-

nan ada sanget penting boeat tinggal sehat.

Lagi sekali dikasi inget, baek orang lelaki, ba-

ek orang prempoean, djangan terlaloe menahan
 napsoe, kaloe datang temponja aken dilepas.
Pada orang prempoean kasoedahannja tahan
napsoe terlaloe keras ada lebi besar bintjananja
dari pada orang lelaki, sebab pada orang prem-
poean  kasoedahan dari lantaran tiada terkawin
":njata ada lebi keras lagi.

‘Sebegimana pada anak-anak prempoean boleh
o d]adx roesak pranakan, djika ia bikin ilang ka-
hormatan toeboenja pada masa: masi terlaloe
moeda, hingga bisa dapet sakit kapoetian jang
berbahaja bagi pri kawarasan, begitoelah orang-
orang prempoean jang beroemoer dewasa djoe-
ga bisa dapat itoe penjakit, djika ia terlaloe ta-
’ban‘ napsoe birahinja.

Djika itoe geta bibit terkoempoel terlaloe ba-
n;ak dan napsoe mendjadi terlaloe keras; pada
‘orang lelaki natuur nanti. membri toeloengan
sendiri. Tapi bibit jang kapaksa kaloear sendiri-
nja begitoe roepa ada memblkm ilang banjak
kakoeatan, jang mana tiada nanti ilang, kaloe
. itoe napsoe kaloear pada djalan jang dicendjoek
oleh natuur. Orang lelaki jang di waktoe ma-
 lem sring kaloear sendirinja itoe geta, iapoenja
§ badan poen mendjadi ilang sama sekali kakoe-

atannja. Seandenja itoe perkara kaloear sendiri
tiada terdjadi dengen sering, nistjaja ia tiada ter-
bitken kedjahatan apa-apa dan menoeroet pikiran-
nja bebrapa dokter itoe perkara mendjadi per-
timbangan boeat perkara tahan napsoe hati. Da-
lem hal demikian ia bisa disamaken dengen per-
kara ,dateng boelan” pada orang perempoean.
Biasanja itoe dzat kaloearsendirinja, pada sasoe-
danja orang mengimpi jang tiada kroean. Tapi
kaloe itoe perkara kaloear sari ada terdjadi sering-

sering atawa soeda djadi lantaran penjakit atawa . =

lantaran bermoelakali ada disengadja, perloelah
aken lantas minta nasehatnja dokter. Pada orang
prempoean perkara ,dateng boelan’ ter-
laloe tjepet atawa terlaloe banjak kaloear itoe
kakotoran, boleh mendjadi tiada baek: Poen da-
lem perkara begini baek diminta dokter preksa.

Dokter Hufeland telah toelis satoe recept aken
tjega itoe perkara kaloear sari sendiri di ‘waktoe
malem, seperti ini:

Rec.
Elixir acid. Holleri 15.0
Tinet — Chinac compos. 45.0
Ini obat moesti diminoem saben hari tiga kali

15 ketél, tjampoer dengen aer goela.

Blakangan orang minoém kina, kwassie, co-
lombo, Terra Catechu; staalwijn, Pyrmontawater,
tjoetji itoe bagian toeboe jang ketjil dengen aer ¢
dingin dan kamoedian tjoetji dengen kamferspi-
ritus jang soeda dibikin tawar dengen aer.

-

Bagimana djadinja menoesia dan
: “berbagi i pikiran ten-
o tang itoe

Tentang satjaranja menoesia mendjelma di da-
_ lem doenia telah banjak ditoelis dan banjak &;joe-
ga dinjataken pikiran jang satoe pada laen ada
berlaenan. Dokter-dokter,orang-orang jang sering-
. preksa keadain dalem toeboe dan orang-orang
. jang tjari taoe keadaan natuur telah tjari taoe
- itoe resia. Tetapi pendapetannja itoe orang-orang
" pande ada berbeda satoe dari laen, hingga itoe
perkara samingkin lama boekan mendjadi ber-
' tamba trang, hanja mendjadi samingkin gelap.
Bermoela orang kira, bibit jang disebar tjoema
- kaloear dari orang lelaki sadja, sedeng orang
- prempoean tjoema sedia tempat aken simpen
- dan koekoet itoe bibit jang ia kandoeng dalem
toeboenja, sampe itoe bibit mendjadi mateng aken
- kaloear di dalem doenia.
~ Tapi sigra djoega orang lepas ini pikiran dan
akoe, orang prempoean, tiada lebi sedikit dari-
pada orang lelaki, ada bantoe kaloearken bibit
‘aken samboeng toeroenan menoesia dan ini bibit
dari doea fihak telah berkoempoel di dalem ari-
. ari hingga dengen begitoe ia mempoenjai bagi-
‘an_ sama banjaknja seperti orang lelaki dalam
hal tamba djoemblanja nienoesia di ini alam.

T \

Blakangan orang goenaken microskoop (kijker
aken bisa preksa barang sampe jang begimara
aloes djoega) dan orang rasa dalem bibit jang
orang lelaki kaloearken ada banjak sekali bina-
tang-binatang aloes, ]ang' nggep, semoea ada
djadi semi dari men g sakedar me-
noenggoe dapet tempa etoel, di mana
ia bisa tinggal idoep dan'bersemi troes. Kerna
ini koetoe koetoe ada sanget banjak djoembla-
nja, hingga tiada bisa di itoeng, perloelah beri-
boe itoe binatang aloes moesti ilang pada
sablonnja satoe di antaranja ada begitoe beroen
toeng aken idoep troes sampe ‘djadi menoesia

Lantaran begitoe dan djoega lantaran ketaoean

koetoe koetoe aloes begitoe ada terdapet djoega
di lain lain barang entjer, sigra cl]oega orang .
rasa, perasaan atawa plklran sepeti di moeka' 0

ini ada kliroe.
Laen laen orang berilmoe telah pahamken

keadaan toeboehnja orang pr mpoean aken tjari °

tace, begimana djadinja menoesia. Ini ada

sijsteemn dari orang orang jang rasa, dalem toeboe

orang prampcean ada terdapet telor- telor, dalem
mana ada terboengkoes semi menoesia sampe
pada bagian-bagiannja jang paling aloes dengen
compleet Tetapi terlaloe djaoe, djika ditoetoerken
masing-masing pendapetan dan pamandangan
dari masing-masing orang berilmoe jang men-
tjari taoe resianja natuur dalem ini fatsal.
Boleh dianggep sadja bener dalem telor ketjil
dalem toeboenja orafig prempoean ada tinggal
semi dari menoesia baroe, jang, apabila itoe
telor bersemi, pelahan-pelahan toemboe dengen
tentoe aken mendjadi menoesia. Jang bikin itoe

#

telor bersemi adalah bibit jang dilepas oleh
orang lelaki. Ini ada saocepama oedjan besar di
moesin panas dengen mendadak bikin bergerak
bibit jang kapendem di dalem tana, hingga ini
bibit djadi terboeka dan kaloear akar, kamoedi-
an ia toemboe teroes sampe mendjadi poehoen:
Manoesia jang aken mendjelema ada di dalem
itoe telor ketjil sebagi semi jang kaloe dapet
&jalan‘ jang baek bisa toemboe troes. Tapi ini
semi di dalem itoe talor ada seperti terkoeroeng

oleh satoe kakwasaan jang gaib; i1a tidoer didalem

itoe telor dan menoenggoe waktoe dikasi ba-
ngoen oleh bibit jang berasal dari orang lelaki.
Itoe waktoe iketan atawa boengkoesannja djadi

. terboeka dan dengen mendadak ada gerakan-
" gerakan di tempat jang doeloean tiada ada gera-
~ kan apa-apa dan ada kosong. ltoe bibit dari

~ orang lelaki ada mempoenjai sifat menoesia

gerakan, jang orang gampang liat dengen mi-
croskoop, dan ini gerakan masoek di semi dalem

\itoe telor, semi jang mana tiada mati, hanja tidoer.

Boekan itoe telor dan bibit orang lelaki jang

b djadi barang-barang bakal boeat djadiken menoe-

sia baroe. Tetapi itoe telor adaken itoe semi,
jang ada oepama barang bakal, oepama batoe
boeat diriken 10emah. Bibit orang lelaki sakedar
boleh di ibaratken architect jang diriken roema;
ia djoega jang bangoenken matjemnja itoe semi
jang lebi doeloe tiada ada matjem atawa bangoen
nja, l'ungga mendjadi vorm atawa ‘matjem

. menoesia. Kaloe soeda skese kerdjaken ini, nis-

tjaia itoe bibit djadi ilang, sebagi djoega laen-
laen dzat dari anggota badan jang tiada ber-
goena lagi. Dengen begitoe itoe bibit tiada



bantoe apa-apa lagi boeat bikin toemboe troes
itoe semi jang moelain toemboe. s
Apabila itee telor dalem toeboe orang prem
poean soeda terboeka dan isinja telah bersemi
dengen satjara seperti jang diterangken di atas
ini, itoe semi lantes kaloear akar-akar di sapoe-
ternja tempat kadiamannja dan trima segala
makanan jang perloe dari tempat-tempat, dimana
itoe akar-akar telah masoek hingga bermoela
toemboelah otak dan kamoedian baroe laen-laen
bagian dari badan manoesia. Itoe semi jang
bermoela matjemnja sebagi satoe ikaniketjil jang
bernang, nanti dapet dara pertama deket bagian
hati dan begitoelah ini dara mendjadi hati
* Dari ini tempat dara, dimana sigra keliatan

gerakan dadi, pelahan-pelahan ada djadi oerat- |

oerat - jamg bermoela keliatannja tjoema seperti

streep-stte€p mera ketjil, blakangan . barcelah |

keliatan seperti tali aloes. Sascedanja ada dara,
dalem itoe semi keliatan gerakan-gerakan sebagi
barang idoep, kerna ini gerakan-gerakan ada
dari oerat-oerat jang terbit di dalem itoe badan
ketjil jang masi lender.

Kamoedian toemboelah djoega laen-laen ang-

gota badan. Tapi disini boekan tempatnja boeat
toelis pandjang lebar itoe hal.

Kliroe sekali kaloe orang bilang, anak dalem
peroet baroe idoep, djikaisi iboe rasaken gerak-
gerakannja ini anak dalem kandoengan. Siiboe
poen tiada bisa rasaken memoekoelnja hati dan

gerakan-gerakan ketjil sekali dari badan sanget

ketjildari itoe anak jang ada di dalem. Djikaloeini
anak soeda djadi begitoe besar, hingga ia bisa

kena pada pinggir atawa tembok dari tempat-

nja berdiam, bdroelah si iboe bisa rasaken ia
_ poenja gerak-gerakan.

. Tangan dan kaki dari anak dalem kandoengan
~ ada toemboe seperti tjabang tjabang dari poe-

~ hoen dan sebab ini anggota toemboe dengen

pelahan. sring djoega ia djadi tiada bagoes
bangoennja, seperti koerang satoe tangan atawa
koerang satoe kaki enz.

Soeda tentoe kasalahan kasalahan dari bagi:
an loear toeboe, oepama si iboe djato atawa
‘kapoekoel keras, moesti ada pengaroenja bagi
anak dalem kandoengan.

Poen djika si iboe djadi kaget dengen men-
_dadak, anak di dalem kandoengan toeroet dapet
.| ganggoean. j
'~ Hal djadinja menoesia dalem toeboe iboe bo-

leh disamaken dengen anak ajemidi dalem te-
~ lor, tapi berbedanja adalah anak ajem dalem

~ telor ada terkoeroeng rapet, hingea tiada bisa
 dapet apa ‘apa dari loear, samentara anak da-

~lem kandoengan bisa dapet makanan dari iboe-

~ nja sendiri.

i

Tempo aken menossia boleh
~ lepas napsoenja zonder
berbahaja apa-apa.
Di moeka ini soeda dioendjoek, itee. st adh

perloe boeat tanem troes bibit menoesia dan
boeat bikin baek keadaan toeboe, tapi perloe

djoega itoe dzat dikasi kaloear djika kabanja- .

kan dalem badan. Sekarang orang haroes dapet
taoe, kapankah itoe bibit ada terlaloe banjak,
hingga perloe dikasi kaloear, atawa dengen
laen perkataan: kapankah orang lelaki dan
orang prempoean ada hak aken bersabadan?

Pikiran orang dalem ini hal masiberbeda be-
da. Banjak orang bilang, baek kawin dalem
oemoer 30 taon. lLaen orang lagi, antara mana
ada penoelis penoelis jang baroe kasi oendjoek
asil kalamnja, telah rasa orang prempoean baek
menika pada oemoer 18 atawa 20 taon dan
orang lelaki dalem oemoer 20 atawa 24 taon.

Tetapi paling perloe diperhatiken toemboenja
badan dan setjaranja pengidoepan sasoeatoe
orang. Malahan menoesia bisa dianggep soeda
sampe oemoer atawa waktoe dewasa pada sa-
blonnja ia dapet ingetan aken menika.

Tetapi orang tiada bisa anggep orang lelaki
atawa orang prempoean soeda djadi dewasa
tjoekoep, djika padanja ada kentara sifat sifat

jang perloe dalem perkara perhoeboengan badan,

seperti itoe tanda jang sasoeatoe orang telah

kenal sebagi alamat alamat balek. Sabenernja
“ini tanda tjoema mendjadi boekti, itoe orang le-

laki atawa orang prempoean soeda bisa troesken
~ tanem bibit menoesia, tetapi boekan ia soeda
: mend]adl mateng boeat itoe perkara.

Dalem hal samboeng toeroenan adalah menoe-
sia boleh dianggep sebagi laen laen mahloek
Jang. idoep, sebagi binatang, dan boeat kawinan
jang beroentoeng haroes dipili orang orang jang
maski tiada rata ada bagoes anggota anggota
‘badannja, pri kasehatannja ada koeat. Satoe
~ anak prempoean jang ingin menika dan ingin
dapet toeroenan jang koeat moesti pili
satoe soeami jang pengawakannja sedeng,

~ toeboenja  koeat. Orang-orang lelaki jang
_ramboet kapalanja kerap dan berwarna bruin,
“dengen  koemis bagoes alis « rapet, djang-
- goet boender dan pipinja berisi, tentoe bisa da-
_pet anak jang koeat serta bagoes. Lebi djace
orang prempoean, djika maoe pili soeami, moes-
ti liat jang matanja djeli serta trang, bibir mera,
aer moekanja trang, dadanja lebar, lehernjatiada
. terlaloe pendek, tapi djoega tiada terlaloe pan-
‘djang; poendakn)a lebar, tangannja tegoe enz.
Orang jang gemoek biasanja djarang ada ka-
koeatan tjoekoep boeat adaken toeroenan.
Orang orang lelaki jang pada masanjamoeda
. terlaloe banjak plesir maen moeda atawa terla-
loe banjak minoem minoeman keras, djarang
" ‘sekali bisa djadi soeami jang baek. laorang
koerang tenaga dan lekas merasa lela, hing-
ga tiada berharga aken mendjadi soeami
“Sikep gaga, gampang geraken badan, maski

pada sasoedanja melakoeken pekerdjaan berat,
ini tandanja saloeroe anggota badan ada baek.
Orang begini - ada tjakep boeat samboeng toe-
roenan. Orang lelaki jang soesa serta pelahan
gerakan toeboenja, swaranja kendor, badannja
lema, sringkali tiada ada kamampoean boeat
tamba djoemblanja menoesia. Orang jang terlaloe
koeroes tandanja iapoenja paroe koerang baek,
hingga makanan dalem peroetnja soesa antjoer.
Orang-orang lelaki jang adatnja bsrangasan ada
keras lagi napsoe hatinja’; orang begini bisa ke-
kenalan dari warna moekanja jang mera, sebet
dalem gerakan badannja, tetapi tjerobo, tiada
bisa katahan napsoenja dan soeka ambil plesi-
ran. "
Orang lelaki jang moekanja poetjet, lema dan
zenuwachtig, boekan ada sozami jang haroes
dipili. : :

Oemoer jang paling sedeng boeat orang lelaki,
aken tamba toeroenan, ada di antara oemoer
20 sampe 30 taon.

Sedeng di moeka ini soeda diocendjoek sifat-
sifat jang perloe ada boeat satoe soeami jang
baek serta dicendjoek djoega sifat-sifat jang koe-
rang baek bagi satoe soeami, sekarang baeklah
ditoelis sedikit tentang hal orang prempoean.
Orang prempoean jang kapalanja besar soeka
lebi berkwasa dari soeaminja. Orang pili istr
jang sikep kapalanja ada sedikit moelia dan
djoega sedikit saderhana, lebi lagi kaloe ada
Poenja ramboet pandjang serta aloes. Qrang

¥ 2

prempoean begml pranginja aloes. Poen orang

prempoean jang ramboet koening ada baek, ker-

na ia sajang dan perloe bagi soeaminja dan la-

gl soeka beladjar. Orang-orang prempoean jang

ramboctn]a mera tiada nanti bisa lahirken anak
jang bagoes.

Mata ada oepama katia dari’ njawa. Maka
orang moesti perhatiken aken dapet istri jang
matanja djeli, tapi aloes dan saderhana.

- Orang prempoean dan anak.anak prempoean
‘dengen kalangan birce di sakiter matanja ada

bernapsoe keras atawa ada dendem’ doeka hati
atawa djoega bernapsoe sampe diloewar wates,

djika itoe: kalangan biroe boekan berasal dari

penjakit. Orang prempoean moesti mampoenjai
moeloet ketjil jang mera. Bibir poetjet, lebi lagi
kaloe tiada rapet, dan isit poetjet ada tanda-tan-

~_da dari koerang sehat.

Moeka boender londong (,,potongan telor’)

_.zonder podjok-podjok dan zonder kisoet ada ka-
" tjantikan teroetama dari orang prempoean. Djang-
goet jang menjodol ka depan tiada bikin tamba

katjaritikan, begitoepoen leher pandjang apa poe-
la kaloe koeroes. Lebi djelek lagi, djika sedikit

mera dan dara berdjalan sedikit lebi keras, lan-

tes oerat-oerat djadi timboel. Ini ada saorang

prempoean jang gampang mara. Orang prempoe-
an dengen dada ketjil, poendak dan kempolan

 miring serta menjodol ka depan, tiada bisa me
" lahirken anak jang bagoes dan lagi ia tiada
gampang bersalin. Peroet kempes tandanja ma-

kanan soesa antjoer dalem badan dan tiada ba,
njak kakoeatan boeat sebar bibit. Orang moest:
pili istri jang langsing dan kentjeng badannjai

&




pahanja koeat dan kempolan lebar, tete montok
dan tangan boelst sarta bagoes, tap1 ia djangan
terlaloe besar badannja, kasatce sebab tiada ba-
goes dan kadoea ia soesa bersalin. Tapi istri jang
badannja terlaloe ketjil sringkali goegoer kandoe-
ngannja. Badan jang sedeng sadja besarnja ada
paling baek. :

Bagi orang prempoean paling baek menika
dalem oemoer 18 sampe 30 taon. Orang prem.
poean bisa beranak sampe oemoer ampatpoeloe
taon, sring djoega sampe oemoer limapoeloe taon,
pada waktoe jang mana biasanja ia tiada dapet
kaen kotor lagi. ; o

Antara kaelokan-kaelokan bagi orang prempoe-
an, salaennja jang ditjatjet di atas ini, ada ter-
itoeng djoega kaki ketjil jang vormnja bagoes.
Kaloe ditamba lagi dengen potongan badan jang
bagoes serta padet, prangi aloes dan tertawanja
moera, inilah saorang prempoean jang sasoeng-
goenja boto. : ‘ SR

Tanda-tanda pertama dari balék atawa dewasa,
tjoema mendjadi alamat soeda bisa samboeng
toeroenan menoesia. Adanja bibit menoesia pada
orang lelaki, malahan kaloe kabetoelan ini sari
ilang tiada disengadja, masi blon mendjadi tan-
da itoe dzat ada terlaloe banjak, hingga moesti
dikasi kaloear. Lantaran dilanggar penjakit poen
itoe sari bisa kaloear sendirinja.

Begitoepoen kaloe satoe anak prempoean me-
lain dapet kaen kotor tiada wbisa dianggeop
ini ada mendjadi tanda aken ia perloeh.

poeaskan napsoe birahi. Hanja itoe .dateng
boelan’ jang pertama sekedar mendjadi boekti
natuur moelain bikin itoe anak prempoean ber-
sedia aken bisa djadi iboe. '

Sebab setjaranja peng}udoepan orang-banjak
ada berbagi-bagi matjem dan lagi ada banjak
lantaran laen, djadi tiada bisa dibilang dengan
tentoe dalam oemoer brapa manoesia ada baek
boeat sebar bibit

jtoe tanda-tanda balek poen tiada rata kenta-
ra pada sasoeatoe orang dalem oemoer sebegi-
toe. djoega. Bebrapa anak prempoean soeda

. moelain dapet kaen kotor dalem cemoer doea-
- blas taon, sedeng laen anak prempoean blon

dateng boelan sampe oemoer toedjoeblas dan

_delapanblas taon.

Dengan tiada oesa toelm pamandangan pan-

‘;‘\:deang lebar boleh diambil sadja djalanan di
¥ tenga dan boleh dian-gep anak-anak prempoe- . |

an saliwatnja doea taon dari waktoe dapet kaen
kotor jang pertama, soeda bisa melahirkan anak

‘zonder berbahajg bagi toeboenja. Soeda ten-
toe ini sekedar boeat anak-anak prempoean jang
sehat dengan potongan badan padet serta baek,
_ teroetama tété kent;eng

Boeat orang lelaki ada lebi soesa dipastiken
tempo begitoe. Orang lelaki ada pikoel laen
tanggoengan atawa kawadjiban, jaitoe moesti
kasi makan pada istri dan anak. Lagipoen kaloe

_ moesti piara istri dan anak, seorang lelaki moesti
'ada lebi banjak tenaga dan kepandcan boeat
“ bekerdja, maski begimana djoega iapoenja de-

radjat. Lantaran begitoe haroes dibilang, orang

_ lelaki pada sablonnja oemoer doeapoeloe taon

tiade bia inget lepas napsoe hatinja zonder
meroegikan dirinja sendiri.

Soeda tentoe tentang ini hal tiada bisa dianggep
rata-rata. bagi semoea orang lelaki. Orang-orang
doesoen boleh toenda lebi lama perkara lepas
napsoenja sebab selaloe ia moesti giat bekerdja
hingga ia tiada ada tempo aken inget kasena-
ngan hati. Djoega napsoen]a laorang tiada ter-
pelet segala pemandangan-pemandangan jang
anak-anak moeda di kota-kota, lebi lagi di ko-
ta-kota besar; tjoba bikin bangga dirinja satoe
sama laen. Pendoedoek di kota-kota bisa kata-
rik napsoenja dari berbagi bagi djalan, hingga
sringkali itoe napsoe tiada bisa ditahan. Tapi
orang doesoen sekedar terdesak oleh saroepa
desakan jang terbit lantaran soceda sampe tem-
ponja aken lepas itoe napsoé.

Maka orang moesti perhatlken satjaranja peng-

- hidoepan dari orang-orang jang maoe kawin.

Kaloe satoe anak prempoean oemoer anemblas
taon, jang mempoenjai sifat-sifat jang ada per-
loe kaloe maoe djadi istri dag iboe, ada idoep
betgaoel sama orang-orang lelaki, hingga gam-
pang ia djadi lekas balek, orang poen tiada
haroes larang aken ia kawin, tjoema lantaran
ia blon béroemoer 18 atawa 20 taon. Djika
orang paksa larang ia menika dalem keadaan
begitoe, tapi ia lantas ambil djalan jang tiada
terhormat boeat lepas napsoenija, itoe anak prem-
poean tiada bisa dikasi terlaloe banjak sala,
hanja haroes segala kesalahan didjatoken pada
orang-orang jang soeda tahan ak:n ia menika.
Soeda tentoe dalem hal ini maoe dibilang, tiada
haroes ditjega, djika itoe anak prempoean maoce .

bikin kawinan ]ang baek, kendatlpoen tiada
perloe dipili soeami jang kaja, tjakep dan se-
baginja Djoega sala sekali, kaloe orang kasi
anak prempoean menika zonder ada harepan
aken ia djadi beroentoeng atawa senang.

~ Laen lantaran aken toenda kawinan adalah
potongan badan jang lema dan lebi lagi lema
zenuwnja, sebegimana sring terdjadi pada be-
brapa anak prempoean.

Njatalah tiada ada wates oemoer jang tentoe
aken orang boleh menika, sebab keadaan ber-
bagi bagi orang ada berbeda djaoe satoe dari
laen. Ada anak anak prempoean jang dalem
oemoer anemblas taon soeda dapet napsoe boe-
at poeaskan birahi, sedeng laen-laen anak prem
poean sampe oemoer doeapoeloe taon blon se-

‘kali ada napsoe begitoe. Di antara orang-orang

lelaki poen begitoe djoega. Bebrapa anak moeda
oemoer 18 atawa 20 taon tiada open sama se-
kali pada anak-anak prempoean, tetapi sabagi-
akan anak moeda laen dalem oemoer 16 taon
begitoe keras napsoenja, hingga tiada bisa di-,
tahan lagi.

Amat perloe aken orang toea dapet kaper-

. tjajaan dari anak-anaknja, soepaia ini anak-anak

brani kasi %aoe segala kainginan dan pe-
rasannja pada orang toea, sebagi djoega iaorang
bitjara pada sobat-sobatnja.

Seandenja orang toea tiada dapet kapertjajaan
begitoe, baeklah iaorang minta satoe sobat, lela-
ki atawa prempoean, membri perantarain aken
itoe anak-anak membri taoe, kainginan dan pe-
rasaan hatinja. Soeda tentoe itoe sobat moesti

+ lebi doeloe dapet kapertjajaan dari anak-anakitoe.

Sedeng lepas napsoe pada sablon waktoenja
ada berbahaja bagi toeboe dan pri kawarasan,
begitoe berbahaja djoega kaloe ditoenda napsoe
jang soeda sampe temponja boeat dikaloearken.

Anak-anak prempoean jang terlaloe lekas .ma-

teng” dan terlaloe tjepet dapet taoe resia dari
pengidoepan soeami-istri lebi lagi djika ia tiada
bisa hamil, nant’ gampang dapet sakit dan ilang
kakoeatan. Begitoepoen orang-orang jang toenda
terlaloe lama perhoeboengan soeami-istri aken
“mendjadi roesak zenuwnja.

Toch orang djangan lantes katakoetan, djika
orang menoenggoe terlaloe lama boeat melepas-
ken napsoe hati. Begitoe lama tiada ada gang-
goean pada djalannja dara, tiada ada desakan
jang tiada bisa ditahan, tiada berkali-kali di
waktoe tidoer sari menoesia kaloear sendirinja,
dan tiada dapet laen penjakit,orang poen tiada oe-
sa koeatir aken roesak pri kasehatannja. Siapa-
siapa jang terlaloe lekas atawa pada sablon
sampe waktoe soedah moelain melepasken nap-
soe, baeklah ia biasaken dirinja aken bisa bren-
tiken itoe perkara dengen ambil djalan pelahan.

Seandenja napsoe dateng terlaloe keras dan
tiada ada tempo jang betoel atawa tiada ada
djalan boeat poeasken itoe napsoe dengen satja-
ra jang natuur tentoeken, orang masi bisa tjari
laen djalan boeat toetoep itoe perasaan. Djika-
loe bisa. baeklah pinda tempat tinggal dan toe-
kar pekerdjaan laen Pergaoelan baroe ada da-
tengken ingetan baroe, hingga bisa loepa per-
kara plesiran.

Sakit limpa, sakit zenuw dan terlaloe penoe

~dara di bagian toeboe sebla bawa sringkali men-

-

djadi lantaran aken orang terlaloe lekas dan
terlaloe banjak dapet napsoe birahi. Tapi ini
semoea bisa ditjega dengen pantang dahar ma-
kanan-makanan jang tamba tenaga, djoega dja-
ngan minoem-minoeman keras dan moesti ba-
njak kerdja, banjak bergerak di oedara terboe-
ka, djangan terlaloe banjak ambil kasenangan
hati, mandi dengen aer dingin dan minoem aer
dingin. Inilah bisa bikin linjap itoe penjakit. -

Dan maski begimana djoega, ingetlah itoe
napsoe hati djangan dibikin berkobar dengen
batja tjerita-tjerita katjintaan atawa liat gam-
bar-gambar dan pigoera-pigoera jang terbitken
rasa mengiler.

¥

Hoofdstuk V.

Satjaranja dan tempo jang paling
baek aken orang melepasken
napsoe hati.

Sebagi djoega boeat bekerdjanja laen-laen
anggota badan, begitoepoen bekerdjanja otak,
orang moesti adaken wates, soepaia itoe anggo-
ta-anggota dan pikiran bisa dikasi bekerdja troes
zonder berbahaja apa-apa bagi diri kita orang,
demikianpoen perloe, malahan lebi perloe lagi,
boeat adaken wates dalem hal poeasken napsoe
birahi. Dibilang lebi perloe, sebab ini fatsal ada
berhoeboeng rapet sekali dengen sakoedjoer ba-
dan.

Rata rata boleh dianggep, itoe perboeatan le-
pas napsoe tiada berbahaja bagi toeboe, asal”
sadja dilakoeken satjara baek dan tiada membi-
kin lela atawa lema. lapi siapa-siapa toeroetin
napsoenja sampe di loear wates, ia nanti rasa-
ken bintjana jang salaloe ada beiikoet pada se-
gala kasenangan hati jang kliwatan.

Satoe dokter tjerita, dalem pekerdjaan jang
ia djalanken ada ternjata, menoeroet pengakoe-
an orang-orang sakit jang ia toeloeng, jang tga-
toe orang sanggoep lepas napsoe tiap-tiap hari—
mengartinjasatoe kali dalem saben tempo 24 djem
—tapi laen orang merasa masi soesa aken ber-
boeat itoe satoe minggoe sakali: Toch kadoea
orang itoe keliatannja seger. Tjoema djalannja

bibit di dalem toeboe antara ia berdoea ada
berbeda-beda dan dalem inilah ada bergantoeng
perkara melepasken napsoe, apa bila dilakoe-
ken banjak kali atawa tjoema djarang-djarang
sadja.Orang orangjang bekerdja dengen goenaken
otak biasanja koerangan napsoenja. Tapi orang
haroes i inget, disini t]oema dxblt]araken hal orang-
orang jang sehat sadja, tiada dibitjaraken hal
orang jang sakit.

Di bawa ini ada diterangken lagi sedikit de-
ngen djalan begimana orang tiada oesa kater-
laloean melepasken napsoe.

1. Paling baek djika orang bisa tahan hati,
djangan salaloe ditoeroet sadja hawa napsoe,
kerna seringkali perasaan dateng napsoe tjoe-
ma ada boewat saliwatan sadja dan kamoedian
ilang kombali. Djika bibit dalem badan bisa dita-
han aken balik pada dara. nistjaia ini membikin
koeat toeboe dan pikiran. Sasoeatoe orang bisa
menjaksiken ini dengen pend petan sendiri. la
orang merasa seger, djika bisa tahan napsoenja.

2. Orang moesti pastiken, aken djangan le-
pas napsoe beroentoen sampe doea kali atawa
lebi dari doea kali. Siapa ingin tinggal waras,
ia haroes perhatiken betoel ini perkara.

Perboeatan begitoe ada membikin roegi dalem
doea perkara. Kasatoe dengen oelangken itoe
perboeatan orang bikin lemes badannja anem
kali 1:bi banjak dari pada koetika ia poeasken
napsoenja pada pertama kali. Kadoea natuur
tiada dapet tempo aken isi apa jang soeda di
boeang. Lagipoen itoe sari didalem toeboe
bisa masoek” ka laen tempat, hingga tempat
kentjing bisa mendjadi lender.

3. Orang djangan lepas napsoe dalem sikep
jang tiada enak, lebi lagi djangan sambil ber-
diri. sebab ini membikin badan lebi banjak di-
kaloearken tenaga dari pada kaloe itoe napsoe
dilepas satjara biasa. :

Waktoe melakoekan itoe perboeatan, boeat
jang mana sasoenggoenja moesti dipake banjak
tenaga, laen-laen bagian badan moesti mengaso.
Djika dilakoeken sambil berdiri djoestroe oerat-
oerat djadi lebi banjak bekerdja.

Menoeroet pikirannja bebrapa dokter, bagi
manoesia paling enak dan paling gampang dji-
ka melepasken napsoe dengen beradoe dada
dan beradoe tangan.

Orang perempoean tiada haroes tampik, dji-
ka soeaminja minta menjampeken katjintaan
hatinja. Dengen tampik permintaan ini, si soeami -
boleh djadi nanti tjari laen djalan boeat menje-
nangken hatinja. Ini tentoe satoe istri jang baek
tiada nanti djadi senang. Poen oercesan agama
tiada boleh dda pengaroenja dalem perhoeboe-
nang soeami istri. Tapi sabaliknja satoe istri djan-
gan terlaloe bangoenken napsoenja, kerna ini bo-
leh terbitken lebi banjak bintjana dan lagi si soea-
mi boleh mendjadi djemoe.

Orang tjoema bikin perhoeboengan badan sa-
ma siapa orang ada merasa senang hati. Ini ada
perloe aken dapet kasenangan tjoekoep.

Inilah orang per:mpoean haroes prhatikan
betoel. Biarlah pada soeami istri tjoba sabole-
boleh, soepaia, ia tetep disajang oleh sceaminja.
Biarlah pada soeaminja ia bisa djaga baek aken
tiada siasiaken iapcenja katjintahan, soepaia si
soeami bisa tetep teriket padanja.

Perkara lepas napsoe djangan sekali dibikin
tamba kasenangannja. Djanganlah tjari segala
djalan atawa obat aken dapet rasa senang lebi
banjak dari itoe perboeatan. Melepasken napsoe
dengen saderhana ada paling baek, sebab begi-*
mi ada paling satcedjoe dengen maoenja natuur-

Djika lepas napsoe dengen satjara saderhana
menoeroet atoeran natuur, nistjaia napsoe tiada
djadi memboeroe lebi dari apa jang dikasi oleh
natuur dan dengen begitoe kakoeatan djadi
tiada tersiasia, malahan djadi bertamba. Dida-
lem bebrapa taon lamanja perkara lepas napsoe
ada baek dan bikintegoe badan. Sari jang moes-

@1 ilang, biarlah ilang, aken diganti oleh laen
sarl jang soeda sedia didalem toeboe.

Tentang hal lepas napsoe dengan sedjamak-

. hja, per[oe]ah orang dapet taoe djoega, apa djika
‘bibit j jang disebar keliatan soeda bersemi, orang

- moesti brentiken sama sekali itoe perkara kaloear-

. kan bibit dari dalem toeboe. Sabagian besar dari
~ goeroe agama telah bilang, betoel di waktoe
'begltoe orang moesti berenti lepas napsoen]a,
‘tapi dokter-dokter pandang ini perksra dari
fihak pri kasehatan dan kasi pikiran laen roepa.

- Soeda lama tentang ini fatsal telah dibitjara-
ken oleh orang-orang pande. Pada orang prem-

~ poean napsoe poeasken hati selamanja doedoek
- peroet mendjadi lebi keras. Mengapakah natuur
‘nanti  bikin begitoe, djika maoce disoeroe
-tahan itoe napsoe? Dari hal meloewapnja-
wa  inilah orang tiada oesa selempang nanti
djadi berbahaja. Banjak orang taoe, anak dalem
- kandcengan ada nempoenjai djalan dara sendiri
{erpisa dari djalan daranja si iboe.

Bibit dalem toeboe orang lelaki, djika ada
_ terlaloe banjak, moesti dikasi kaloear dengen
satjara ini atawa itoe. Djike tiada begitoe, ia

nanti kaloear sendirinja, satoe perkara jang mem- -

bikin toeboe lebi lemes dari pada kaloe itoe nap-

soe di dikaloearken menoeroet atoeran natuur.

Djoega bisa djadi itoe bibi: tertjampoer dengen
dara dan mengalir di sapandjang laen
djalanan, hingga toeboe mendjadi berbahaja.

Lantaran begitoe orang haroes ambil djelanan
jang dikasi oleh nataur. Tapi orang moesti bisa
kira boeat sadjamaknja sadja. Soeami dan istri
tentoe bisa berboeat ini. Orang djangan bangoen-
ken napsoenja sendiri, tapi djanganlah orang
menjesel, djika itoe napsoe ada dateng pada
kadoea fihak. L SRR :

Bagi si soeami soeda sampe berat, aken ia
tahan napsoe begitoe lama sasoeda istrinja ber-
salin. Sadari si istri melahirken anak, sedikitnja
si soeami moesti ,,poeasa’ doea boelan, paling
baek sampe tiga boelan. Barangkali orang nanti
bilang, djika satoe soeami bisa ,poeasa”’ dida-
lem doea atawa tiga boelan, tentoe ia bisa
poeasa troes sampe satoe taon. Inilah tiada bisa
tapi kaloe perloe, apa boleh boeat ! Paling baek
selamanja istri doedoek peroet, si soeami moes-
ti biasaken dirinja aken tahan napsoe, hingga,
itoe poeasa tiga boelan sadari istrinja bersalin,
ia tiada nanti rasaken terlaloeberat atawa soesa.

Poen selamanja tempo anak menjoesoe, per-
kara sabadan moesti dibikin lebi djarang: ken-
~ datipoen itoe perboeatan tiada membawa bahaja

bagi anak jang menjoesoe atawa bagi iboe jang

menjoesoein. Tetapi baeklah si iboe soesoein

TR, TR

anaknja pada sasoeda lepas napsoe, djika dara
soeda berdjalan kombali seperti biasa.

Tentang tempo jang haroes dipili boeat me-
lepasken napsoe poen telah dibitjaraken dengen
berbeda beda pikiran dari masing masing orang.

Ini perboeatan ada berbeda dari pakerdjaan
sahari hari, sebab tiada ada katentoeannja

Aken bisa berboeat itoe. dengen merasa se-
vang, orang moesti ada pada tempo pikiran
senang dan tiada ada ingetan laen-laen hal.
Itoe napsoe djangan dipoeasken dengen terboe-
roe. Djoega tiada bisa senang boeat melepasken
napsoe di waktoe siang.

Tapi djika diambil tempo pada waktoe tidoer,
adalah moesti dipili djoega, apa itoe waktoe
haroes diambil pada masa moelain menjenang-
ken badan, di'tenga atawa pada pengabisannja.

Djika’ baroe moelain masoek tidoer dan badan
ada tjape lantaran abis bekerdja, baeklah djangan
_ melepasken napsoe hati. Djoega tiada baek, kaloe
~ itoe perkara dilakoeken pada sasoedanja abis
‘makan banjak dan laat, lagipoen koerang baek,
kaloe di waktoe malen orang banjak minoem.
- Djangan sekali bersabadan; kaloe abis menja-
taken mara hati, sebab ini boleh bikin orang
lantes mati.

Natuur sendiri tiada soeka perkenanken itoe,
sebab kaloe orang soesa hati, doeka tjita, iboek,
mara dan laen laen, napsoe hati poen djadi
koerang keras.

Boekan djarang djarang kadjadian, djika orang
lepas napsoe pada sasoedanja menjataken mara
keras atawa di- waktoe mabok minoeman keras,

1a djadi poetoes djiwa.

Tetapi djikaloe orang makan sadjamaknja
sadja dan tiada laat, pada sasoedanja melakoe-
ken pekerdjaan sahari hari zonder kaloear ter-
laloe banjak tenaga dan lagitiada merasa djeng-
kel atawa mara, adalah waktoe malem mendja-
di tempo jang baek aken bikin perhoeboengan
badan. Salaennja begitoe, masing masing sceami
istri, dengen mengimbangin doedoeknja hal,
moesti bisa pikir sendiri, apa melepasken ka-
tjintaan hati baek dilakoeken pada sablonnja
tidoer poeles atawa lebi baek pada sasoedanja
bangoen kombali.

Toch rata-rata haroes dianggep waktoe ba-
ngoen pagi ada tempo jang paling baek boeat
itoe, kerna :

Ka 1. Pertama perkara melepasken napsoe
boekan membikin lemes. hanja djika dilakoe-
ken dalem keadaan badan seger dan satjara
natuur, djadi bikin toeboe lebi koeat. sebegima-
na orang nanti rasa pada sasoedanja bersabadan
dalem keadaan dan tempo begitoe dengen tiada
merasa lesoe, malahan njaman. :

Ka 2. Pada sasoedanja lepas napsoe, tiada
begitoe perloe aken tidoer kombali, sebab kaloe
badan tiada djadi lemes, tiada goena koempoel
tenaga lagi.

Lantaran begitoe boekan malem sablonnja tidoer
ada tempo jang’ paling baek bceat poeasken
napsoe birahi.

Ka 3. Di waktoe malem lantaran abis beker-
dja, kendati pekerd]aan begimana djoega, orang
ada merasa tjape, hingga melepaskan napsoe
bisa membikin djadi badan lemes. Tetapi djika
soeda bangoen tidoer jang njenjak dan toeboe

s

mendjadi koeat kombali, n'stjaja di waktoe pagi
ada baek boeat dapet kasenangan hati zonder
roegi apa-apa.

Tapl ada ban]ak orang tiada moefaket dalewm
hal ini dan iaorang kasi pikiran aken lepas
napsoe di waktoe malem. Menoeroet timbangan-
nja ilaorang, soeami dan istri paling merasa
tjinta satoe pada laen di waktoe malem, sedcng
sepi dan tiada saorang bisa denger apa jang ia
berdoea berboeat. Sasoedanja bikin plesiran,
boleh tidoer poeles, soepaia kamoedian bisa
dapet tenaga baroe. Djoega waktoe malem ada
djadi tempo jang paling baek, boeat imbangin
rasa maloe dari orang prempoean. Di waktoe
begitoe orang tiada meliat satoe pada laen tapi

~ masing-masing dapet merasa tjinta sanget.

Maski begitoe, toch sasoeatoe orang moesti
akoe, djika toeboe perloe mengaso pada sasce-
danja bekerdja berat di waktoe siang, adalah
waktoe pagi mendjadi tempo jang paling baek
bagi itoe perboeatan. Disini ada perloenja
boeat bitjarakan sedikit tentang kabiasaan
dari kawinan. Sringkali satoe malem lebi doe-
loe dari hari kawin dan pada harian pesta

‘kawin ada dibikin pesta dengan minoem banjak.

Ini pesta ditroeskan sampe pagi dan kedoea
soeami istri mendjadi sanget lela dan banjak
minoem, hingga setengah mabok iaorang masoek
tidoer. Malem begitoe ada tiada baek sekali!
Soeda tentoe pada sasoedanja kadjadian perkara-
perkara begitoe, tiada nanti bisa dapet anak

jang waras serta koeat. Pesta kawin djangan se-

kali dihoecboengkan dengan minoem-minoeman

V,keras terlaloe banjak.

Tjobalah orang liat anak-anak, djika dilahir-
ken oleh orang toea jang penoe katjintaan satoe
pada laen, nistjaia itoe anak keliatar. waras serta
seger betoel. Tapi anak-anak dari orang toea
jang banjak minoem alcohol dan banjak siasia-
ken tenaga tiada kroean, kabanjakan ada lembek
dan tiada waras.

Aken balik kombali dalem fatsal melspaskan
napsoe, haroes diterangken lagi tentang ini hal
teroetama ada bergantoeng pada keadaan pikiran
senang dari kadoea fihak, jalah soeami dan
istri, djoega berhoeboeng dengen keadaan toeboe

doedoeknja perkara dan satjaranja pengidoepan. °

Paling perloe diperhatikan: semoea moesti
ditoeroet atoeran natuur, djangan berboeat apa-
apa aken melawan maoenja natuur; djangan
bangoenkan napsoe dengen pake segala matjem
obat, paling baek ada napsoe jang dikasi ba-
ngoen oleh natuur; ini kasenangan hati jang
baek djangan dibikin djadi plesiran jang tiada
kroean ; maksoed pertama dari sabadan adalah
soepaia bisa ada toeroenan. :

Djangan sekali kali orang biasaken boeat le-
pas napsoe hati dengan beroentoen berkali-kali.
Lebi lagi orang moesti perhatiken keadaan toeboe
pada sasoedanja lepas napsoe hati. Dijika itoe
waktoe orang nierasa lela, poesing atawa merasa
sakit di mata, ini tandanja badan djadi berbahaja
dari itoe perboeatan. hingga orang moesti bisa
tahan sedikit napsoenja, djangan lantes ditoeroet
sadja maoenja hati, kaloe merasa napsoe ada

sedikit bangoen. Dengan bisa tahan napsoe be- .

gitoe roepa, orang nanti rasaken kabaeannja,
baek bagi toeboe, baek bagi pikiran jang trang.

F

Sajang sekali tiada banjak orang bisa lawan ia-
poenja napsoe. Lebi sajang lagi, djika orang
liat begimana heibat nanti kadjadian boeat ba-
dan dan pikiran, lantaran troes meneroes poe-
askan napsoe birahi: toeboe djadi sring sakit,
lekas toea, mata lekas lamoer, koeping lekas
roesak pendengerannja, ingetan djadi koerang
bagoes, malahan djadi koerang beres djoega.
Lantaran begitoe sasoeatoe orang dari masanja
moeda baek adjar tahan napsoe hatinja, sebab
apabila satoe kali kendali dari ini napsoe ter-
lekas dari tangan, ia soesa dipegang kombali.

Djalan boeat poeaskan napsoe hati lebi lagi
di kota-kota besar, memang ada sanget banjak,
hingga maski orang jang paling seger toeboenja,
baek lelaki, baek prempoean, tiada nanti sang-
goep toeroet itoe djalan. Lebi lagi dikota kota
besar orang ada bergaoel dengan banjak orang,
jang parasnja jang satoe lebi menarik hati dari
pada jang laen, sedeng _perkara plesiran ada
banjak matjem dan ini djoega ada bangoenken
napsoe hati boekan sedikit. Sasoenggor‘nja,
d181n1 orang perloe sekali bisa kendaliken ia-
poenja napsoe. Itoe sebab masing-masing moesti
dari masi moeda sekali biasaken dirinja aken
lawan itoe napsoe jang memboeroe. Lebi lagi
orang-orang jang toeboenja koerang koeat, haroes
ati-ati sekali mendjaga diri!



Hoofdstuk VI.

Bebrapa nasehat waktoe mele-
pasken napsoe.

Di ini djaman orang ada merasa dinista ia-
poenja rasz maloe, djika terlaloe sring dibitjara-
ken perkara-perkara jang sebenarnja ada tinggal
djadi ,resia-resia di pembaringan”. Apa jang
ditoelis disini poen sakedar aken goena mak-
soed sebar troes bibit menoesia dan begimana
ini bibit bisa djadi bersemi, pada djalan jang
baek. Boekan sekali maoe dioetaraken djalan
boeat tamba bangoenken napsoe-birahi.

Pertama haroes dioendjoek, aken lepas bibit
dengen bisa djadi berasil, pada kadoea fihak
soeami dan istri, moesti ada kagoembira'an,
senang hati serta ada bangoen napsoenja. Djika
pada satoe tiada ada itoe semoea, nistjaja tiada
bisa disampeken maksoed dari itoe perboeatan,
djalan maksoed mendapet asil, hingga lebi baek
orang djangan lepas itoe bibjt. X

Tetapi djoega kendati kadoea fihak ads ba-
ngoen napsoenja dengen goembira serta senang
hati, toch ini napsoe tiada boleh dilepas dengen
terboeroe, kerna dengen terboeroe sringkali orang
tiada nanti bisa menjampeken maksoed aken
itoe bibit bisa toemboe. Perloe sekali semoea
bagian anggota badan jang berhoeboeng dengen
kandoengan ada dalem keadainnja jang baek.

Lebi lagi gerakan-geraken badan dari orang
prampoean seringkali membikin roesak toem-
boenja bibit jang disebar.

Lucret,ius, ahli sair di Rome, telah kasi hase-
hat, soepaja orang prampoean djangan banjak
geraken toeboenja pada waktoe sebar bibit, se-

: bab dengen begitoe tenaganja orang lelaki djadi

: tersia-sia. ljoema prampoean-prampdean hina

: jang tiada maoe dapet anak darn jang maoe bi-
kin orang lelaki djato hati padanja,telah lakoe-
ken itoe gerakan badan dengen berlawanan pada
maoenja natuur.

Pekerdjaan terbitken semiada pekerdjaan dari

- sakedjep mata. Ini boekan pekerdjaan jang per-
loe dibantoe dengen kapandean menoesia, hanja
ada pekerdjaan natuur. Sringkali sasoedanja soe-

ami istri bersabadan, bibit jang disebar bisa
bersemi. Djika kadoea soeami istri dibangoen-
ker napsoenja oleh natuur, tiada banjak perloe
dibikin apa-apa lagi, akan itoe bibit bisa bera-
sil. Djikaloe pada sala satoe fihak tiada bangoen
\itoe napsoe dengen senang hati, itoe bibitpoen
ada lekas toemboe. Dalem hal demlklanfleh
~ djadi bisa dipake apa-apa boeat menoeloeng,
~ seandenja si soeami atawa si istri ada lembek
_toeboenja, hingga mend]adl halangan aken da-
 pet anak. Tapi kaloe ini hal ada dari lantaran
~ 8akit ataw: potongan anggota badan tiada be-
. toel, perloelah diminta toeloengannja dokter.
7 Soeami dan istri moesti djaga betoel, soepaja
. satoe pada laen djangan terbit rasa tiada ber-
napsoe. Begimanakah moesti diambil atoeran jang
_paling baek boeat ini? Dengen djalan berlakoe
nis satoe sama laen. Tjari taoe, apa sebabnja

faorang djadi koerang bernapsoe satoe pada laen
dan singkirken itoe halangan. Dengen brentiken
boeat sakoetika lamanja perkara berpeloek dan
menjataken tjinta satoe pada laen. Dengen am-
bil djalan baroe boeat terbitken napsoe hati.
Dengen roba satjara pengidoepan, sadjiken
barang-barang makanan jang paling soeka di-
dahar, dengen bikin senang diri dalem segala
perkara. Tentang obat obatan jang moesti dima-
kan, salaennja barang makanan biasa, tiada
terlaloe bisa diharep bekerdjanja, Antara bebra-
pa matjem obat jang dikasi oleh dokter sabagi-
annja tiada bisa menoeloeng, sedeng laen obat
ada terlaloe keras, hingga sasoedanja ini obat
bekerdja, toeboe mendjadi terlaloe lela. Sl

Ada banjak bantoe aken bisa dapet anak,
djika soeami dan istri tidoer sama-sama di sa-
toe pembaringan, Banjak orang rasa, ini ada
kliroe, sebab dengen begitoe djadi banjak mele-
pasken napsoe, tapi laen-laen orang anggep
perhoeboengan demikian antara kadoea soeami
istri ada tamba kawarasannja ia berdoea. la-
orang bilang perkara soeami dan istri tidoer sama-
sama ada satoedjoe dengen keadaan pengidoe-
pan soeami istri, jang apablia tidoer sama-sama
kabanjakan ada lebi waras dan lebi pandjang
oemoer dari pada laen-laen laki istri.

Ada lagi laen-laen lantaran aken dibilang,
baek laki dan istri tidoer sama-sama. Doeloeka-
la orang-orang prempoean moeda jang badan-
nja sehat disilakan tidoer sama orang-orang le-
laki toea jang soera tiada ada tenaganja, soepa-
ia marika ini bisa dapet kakoeatan lagi. Poen
di ini masa orang bisa liat, orang-orang lelaki

N

toea jang menika pada prempoean-prempoean
moeda, sehat dan seger, keliatannja telah men-
djadi lebi moeda. Apakah itoe kasehatan dari

~orang moeda jang bikin orang lelaki toea men-

djadi tamba kakoeatan, tiada aken bikin tamba

" djoega kasegeran serta kakoeatannja orang lela-

ki moeda jang djoega ada sehat serta koeat?
Apakah itoe doea toeboe jang sehat tiada ada
pengaroenja jang baek bagi satoe sama laen?
Soeami istri jang biasa tidoer berpisa, djika
ingin keras mempoenjai anak, boleh tjoba tidoer
sama.sama dan barangkali bisa kadjadian apa
jang iaorang ingin. :
~ Sringkali orang tiada bisa dapet anak lanta-
ran di fihak jang satoe, antara laki istri, tiada
ada itoe napsoe, sedeng pada fihak jang laen
napsoenja telah memboeroe terlaloe lekas. Da-
lem hal begini, fihak jang napsoenja lebi kras
moesti adjar tahan hatinja Orang lelaki ada lebi
gampang menahan ini napsoe, tapi bagi orang
prempoean ada lebi soesa, sebab maski tidoer
bersama soeaminja, ia moesti ada rasa maloe.
Soeami dan istri memang tiada boleh tidoer

sama-sama di satoe pembaringan, djika oepama-

nja satoe di antaranja ada lema dan lantaran
tidoer sama-sama djadi terlaloe sring melepas-
ken napsoe. Tapi rata-rata bisa dibilang, kawi-

pan jang paling beroentoeng ada terdapet di

antara laki istri jang menoeroet adat doeloe ada
tidoer sama-sama di satoe pembaringan,

Lebi djaoe orang haroes inget, si istri, pada
sasoedanja lepas napsoe, haroes dapet mengaso
sabentar, kendatipoen kaloe kamoedian ia ba-
ngoen dan berdjalan, tapi tiada terlaloe banjak,

tiada nanti ada bahaja apa-apa Sasoeatoe orang
prempoean jang pinter apabila doedoek peroet,
tiada nanti bikin gerakan badan dengen bergi-
at, oepama dansa, lompat, toenggang koeda
enz, tapi dengen melakoeken pekerdjaannja jang

. biasa, tiada nanti koerang satoe apa. Pendjaga-

an natuur pada anak jang ada dalem kandoe-
ngan ada begitoe besar, hingga maski toeboe
bagian loear dari si iboe mendapet loeka sedi-
kit besar, itoe anak tiada nanti koerang apa-
apa, tapi djika saben-saben katindi, boleh dja-
di anak itoe aken dapet perkara tiada baek,
maski iboenja sendiri tiada dapet sangkoetan
ratoe apa

"Orang lelaki tiada terlaloe perloe aken me-
ngaso pada sasoedanja lepas napsoe dengen

djalan jang sehat, Tapi kaloe ia lepas itoe nap--

soe di waktoe malem. nistjaia laen-laen anggo-
ta badannja perloe mengaso di waktoe tidoer,
Seandenja ia ambil tempo di waktoe pagi, asal
sadja iapoenja dara jang mengalir lebi keras
bisa djadi senang kombali. iapoen boleh bangoen
dari tidoernja dan moelain bekerdja seperti sa-
hari-hari.

Salaennja ini, bagi sasoeatoe orang tiada bi-
sa diadaken atoeran jang tentoe dan lagi tiada
bisa dipastiken tempo jang tetep boeat lepas
napsoe, sebab dalem ini perkara ada bergan-

- toeng pri pengidoepan dari masing-masing orang.



Hoofdstuk VII.

Dari hal napsoenja orang lelaki

Di moeka ini telah ditrangken, bagi orang
lelaki ada baek serta slamet, djika ia merasa-
ken kasenangan dari katjintaan laki istri sake-
dar boeat sadjamaknja sadja, sedeng kaloe ia
poeasken napsoe lebi dari wates, mendjadi ti-
ada baek boeat ia-sendiri. Sekarang nanti di-
oendjoek lagi bebrapa perkara, dimana orang

~ haroes ambil itoe kasenangan hati boeat sadja-
 maknja sadja.

Kendati rang lelaki jang paling koeat dan
paling sehat moesti perhatiken perkara di ka-
depanin, lebi lagi djika ia baroe menika la sen-
diri, djoega istrinja djangan sekali dibiasaken
. boeat terlaloe sting menjampeken kewadjiban
 kawinan. Ada banjak lantaran aken ia djangan
terlaloe banjak menjataken katjintaannja.

Pertama soepaia istrinja, jang dalem ini hal
lebi banjak bisa tahan hati dari pada si soeami,

djangan djadi biasa aken perloe melepasken
* jtoe rasa katjintaan pada waktoe si soeami tiada

bisa toeroet menjampeken ini kainginan sebab
ia sendiri moelain koerang keras napsoenja.

'Kadoea soepaia ia sendiri tiada bikin itoe
kasenangan hati mendjadi satoe kabiasaan, sebab

~ dengen begitoe iapoenja geta atawa sarl jang
~ paiing baek serta paling koeat dari toeboenja
moesti ilang dan pelahan-pelahan ini sari men-

djadi kering, hingga mendjadi tiada baek bagi
seantero anggota badannja %

Katiga soepaia djangan di masa masi moeda
soeda tiada bisa merasaken lagi kasenangan doe-
nia, kerna bagimana senang bagi saorang lelaki
jang beroemoer limapoeloe taon atawa lebi aken
masi bisa bilang: ,Saja masi merasa koeat se-
perti orang moeda dan istri saja toerocet dapet
kasenangan hati sama-sama saja.”

Lebi lagi perkara lekas ilang tenaga dalem ini
hal biasa terdjadi di antara orang-orang jang
napsoenja sanget keras dan salaloe ditoeroetin.
Orang jang adatnja sabar banjak lebi .gampang

" menahan napsoe birahi. Terlaloe keras itoe te-

naga mendjadi ilang, djika orang poeasken nap-
soenja berkali kali dengan beroentoen. Satoe
dokter telah tjerita, ia soeda perna obatin saorang
lelaki, jang sasoedanja di soeaktoe malam lepas
napsoenja beroentoen anem kali dengen manda-
dak mendjadiilang sama sekali tenaganja, hingga
sampe liwat satoe taon barce ia ada kakoeatan

kombali seperti orang lelaki. Sebegimana kaloe: -

plesiran doenia dioelangken terlaloe sring bisa bi-
kin koerang dan achirnja bikin linjap sama
sekali tenaganja orang lelaki, perkara begini bisa
kadjadian djoega lantaran terlaloe keras menahan
napsoe. Ini sebab orang lelaki tiada haroes bren-
tiken sama perhoeboengan badan sama istrinja
apabila si istri doedoek peroet. Tapi baeklah
selamanja si istri hamil, boeat biasaken diri aken
lebi djarang toeroetin napsoe hati, soepaia kaloe
si istri soeda bersalin, tiada terlaloe soesa aken
si soeami poeasa dalem doea atawa tiga boelan,
perkara jang mana memang ada perloe sekali.

" Diandeken satoe soeami biasa lepas napsoe
doea kali di dalem satoe minggoe. Bila istrinja -
hamil, baeklah di dalem tiga boelan jang pertama
1a toeroet sadja napsoenia satoe kali dalem tiap-
tiap minggoe, di dalem tiga boelan jang blaka-
- ngan satoe kali sadja dalem tiap tiap doea ming-
goe dan dalem boelan-boelan jang paling blakang
baeklah satoe kali sadja dalem tiap-tiap boelan.
Dengan djalan begini kamoedian dengan tiada
soesa ia bisa poeasa tiga beelan lamanja, zonder
betbahaja apa-apabagitoeboe dan kawarasannja.
Aken bikin" itce poeasa djedi lebi gampang
orang beleh pantang lebi keras dan goenaken
lebi banjak tempo aken bekerdja. Ini pekerdja-
an bikin banjak koerang napsoe birahi. Pa-
ling banjak jang koerangken itoe napsoe adalah
 pekerdjadn dimana ada digcenaken otak, tapi
djoega laen-laen pekerdjain jang membikin se-
dikit lela ada koerangken napsocenja hati. Orang
boleh koerangken makanan dan minoeman dan
dalem perkara begini djika si soeami koeatiria
- tiada. nanti dapet-tahan napsoenja, iapoen bo-
leh tidoer di laen pembaringan. Dalem perka-
“ra ini memang boleh digoenaken segala djalan
aken bisa tahan napsce hati

Lebi lagi orang.orang lelaki jang koerang
koeat, baek koetika baroe menika, baek sela-
manja ada dalem pengidoepan soeami istri,
moesti djaga baek, soepaia ini kasenangan doe-
nia tiada terbitken bahaja bagi kawarasan dan
bagi toeboenja. Dengen orang jang koerang
koeat bockan mace dibilang orang jang sakit.
Itoe keadaan koerang koeat bisa djadi lantaran
dapet sakit di masanja ketjil atawa masi moe-

da sekali, atawa boleh djadi memang koerang
kakoeatan sadari waktoe dilahirken, atawa djoe-
ga lantaran banjak pahamken peladjaran atawa
lantaran pekerdjaan berat di masanja moeda.
hingga djadi koerang tenaga. Dalem perkara
demikian atawa djoega kaloe itoe koerang tena-
ga telah terdjadi lantaran di masanja moeda
soeda terlaloe banjak plesir, nistjaja ia bisa da-
pet kanjataan sendiri, sebab pada sasoedanja i
dapet itoe kasenangan hati, ia tiada nanti bisa
dapet rasa enak, sebegimana jangia harep Lebi
poela djika ia terlaloe sring poeasken napsoe-
nja. Paling baek orang begini bisa kira-kira
sendiri dan djangan lantes toercetin aapsoenja,
hanja toenda itoe plesiran bebrapa lama sampe
napsoe dateng dengen keras sesoenggoehnja
aken di lepas zonder beibahaja apa-apa, baroe-
lah ia lepas birahinja. 5
Kasenangan hati jang dioelangken berkali-
kali tiada bikin bibit tamba madjoe bersemi,
malahan perboeatan begini sringkali membikin
tiada dapet arak di antara soeami istri.
Lantaran berpenjakitan atawa lantaran sakit
sasoenggoenja, betoel tiada membikin orang
poeasa sama sekali dalem kasenangan doenia,
tapi orang-orang jang sakit ‘atawa sering dapet
sakit baeklah minta nasehatnja dokter jang ke-
nal iapoenja keadain toeboe dan keadaan sakit-
nja, soepaia ini dokter bisa tentoeken, apa ia
boleh poeasken napsoe hati dan sampe sabrapa
djaoe ia boleh berboeat ini. Dengen kasi taoce
betoel doedoeknja penjakit, satoe dokter baroe
poen bisa kasi taoe pikirannja dalem itoe per-
kara, seandenja orang tiada maoe atawa tiada

bisa pertjajaken itoe resia dokternja, pada siapa
ia biasa berobat.
Tiada ada penjakit jang bangoenken napsoe
+ birshi, tapi bisa djadi selamanja sakit orang
1 ada dapet napsoe dari penjakit, jang ada berbe-
da dari pada napsoe boeat poeasken kasenangan
hati.

Orang-orang jang dapet sakit pada anak lim-
panja dan orang orang jang sakit wasir (aam-
beien), djika dapet napsoe jang betoel dari na-
tuur, boleh lepas ini napsoe zonder berbahaja apa-
apa, asal sadja dengen ati-ati ia poeasken ini
napsoe di pembaringan jang anget dan bertjin-
tadan pada orang jang memang ia soeka. Mala-
| han iaorang nanti merasa lebi ringan sakitnja
L dan atjapkali orang jang dapet sakit pada anak
limpanja telah djadi semboeh lantaran kawin.

Poen pada laen-laen penjakit perkara me
! njampeken kasenangan hati tiada aken berba-

“haja, asal sadja dilepas dengen menoeroet atoe-
| ran natuur dan sakedar djamak sadja. Rata-rata
1 boleh diambil atoeran ini: Sasoeatoe orang jang
| sakit atawa jang berpenjakitan saboleh-boleh
* tindi napsoe hatinja dan toenda perkara kase-
- nangan hati begitoe lama ia bisa. Djika tiada

bisa ditahan lagi, ia boleh lepas itoe napsoe,
tapi dengen perhatiken atoeran di atas (pemba-
ringan jang angat enz ). Kaloe perloe lebi doe-
loe ia boleh minoem satoe glas anggoer dan
- sasoedanja lepas napsoe, ia boleh dahar doea
,;i"mpra telor atawa laen makanan jang gampang
-antjoer. Minoeman jang boleh timboelkea nap-
| soe djangan sekali diminoem. Sasoedanja lepas
| napsoe, orang nanti bisa rasa dengen gampang,

apa itoe perboeatan ada menjenangken atawa

membikin tiada enak iapoenja toeboe. Djika sa-

soedanja bersabadan orang tiada merasa terla-
loe lela (melaenken pada orang sakit moesti ada
dirasa tjape, tapi lekas ilang); seandenja pada
waktoe pergi bekerdja (djika itoe napsoe di le-
pas di waktoe pagi), orang tiada merasa koe-
rang napsoe bekerdja; scandenja itoe perboeatan
dilakoeken di waktoe malem dan sigra orang
bisa tidoer poeles, kamosdian bangoen ‘komba-
li dengen merasa lebi seger, bisalah dianggep
tosboe tiada dapet sangkoetan satoe apa, mala-
han itoe perkara lepas. papsoe ada membikin
badan mendjadi lebi sehat

Dalem hal demikian melepasken napsoe pa-
da saorang prempoean jang sehat dan koeat
“ada baek bagi orang lelaki jang koerang. koeat,
sedeng bagi itoe orang prempoean sendiri tia-
da oesa dikoeatir apa-apa. :

Tapi - djikaloe perkara lepas napsoe ada ter-
bitken rasa tiada enak' pada anggota badan,
seandenja orang merasa lela betoel; kaloe pada
pengabisannja ada dirasaken sakit;djika sasoe-
danja lepas napsoe di waktoe malem orang
merasa tiada enak, merasa sakit di mata atawa
di dada djika abis lepas napsoe di waktoe pagi,
orang bangoen dengen tiada merasa seger, tiada
dapet napsoe melakoeken pekerdjaan sahari-

hari, malahan ia merasa djemoe pada orang

prampoean jang la tjinta, inil h tandanja itoe
kasenangan hati ada tiada baek bagi toeboe,
hingga orang tiada boleh oelangken lagi ini ka-
senangan hati, djika ia belon dapet kanjataan,
penjakitnja soeda mendjadi semboe.

~ Dalem ini boekoe tiada bisa ditoetoerken sa-
toe per satoe hal keadaan di waktoe jang mana
orang poeasken napsoe hati dengan bahajanja
atawa tiada. Paling baek, djika merasa sangsi,
orang minta nasehat pada dokter jang dipertjaja.




Hoofdstuk VIII.

Napsoenja orang prempoean.

Bagi orang-orang prempoean jang sakit atawa
berpenjakitan, seperti jang kadjadian di antara
orang lelaki dan ada ditrangken di hoofdstuk
VII, adalah segala atoeran dan nasehat-nasehat
di itoe hoofdstuk bisa dipake djoega bagi orang
prempoean. Selaennja begitoe, ada lagi laen-
laen perkara jang sekedar bisa djadi di antara
orang orang prempoean dan jang disini nanti
diloekiskan dengan ringkes.

Samingkin lema badannja orang prempoean,
samingkin lama lagi sabisa bisa ia moesti tahan
napsoe birahinja.” Lebi perloe lagi ini hal bagi
orang prempoean jang sadari masi moeda se-
kali soeda dapet sakit kapoetian (Pektay). Ini
penjakit orang prempoean sring dapet, djika
ia terlaloe banjak toeroetin hatinja aken men-
dapet kasenangan doenia. Ini penjakit djadi
lebi berbahaja boeat perhoeboengan badan, djika
orang soeda dapet itoe penjakit pada sablonnja
kawin.

Biasanja orang prempoean jang berpenjakitan
dan toeboenja lema ada dilanggar ini penjakit;
lebi doeloe ia dapet napsoe birahi sanget keras
jang tiada bisa dipoeaskan. Pada orang prem
poean jang badannja koeat dan dara tjoekoep,
penjakit begitoe telah djadi dari lantaran poeasa
terlaloe lama. Dengan lepas ini napsoe me-
noeroet djalan natuur,.itoe penjakit bisa.lekas

semboe. Djoega boleh djadi itoe penjakit terb
dari sakit zenuw, pikiran tiada kroean ataw
tiada tjoekoep poeasken kasenangan hati. Per
kara begini bisa djadi diantara orangorang
prempoean djanda moeda jang kapaksa aken
poeasa, pada hal ia biasa dapet rasa plesiran
doenia. Djoega penjakit demikian bisa terdjang-
kit pada anak anak prempoean jang keras nap-
soe hatinja dan ini napsoe djadi bangoen lan-
taran batja tjerita-tjerita jang terbitkan rasa bi-
rahi dan dengan merdika bergaoe! sama orang-
orang lelaki, tapi ia tiada maoe bikin perhoe-
boengan badan lantaran slempang nanti hamil
atawa dari lantaran jang terseboet paling bla-
kang ia tjoema poeasken sabagian sadja napsoe
hatinja.

Dalem ini semoea, kombali kawinan boleh
bikin baek itoe keadaan jang tiada baek.
- Sablon dapet ini penjakit, lebi doeloe orang
merasa sakit pada waktoe kentjing serta merasa
gatel, panas dan sakit pada bagian resia dari
badan. Soeda tentoe dalem perkara begini orang
tiada boleh ajal aken minta pertoeloengannja
dokter.

Orang prempoean jang dilanggar ini bintjana,
moesti pantang keras. la tiada boleh dahar
boemboe-boemboe daging, kopi, thee enz; ia
moesti banjak bekerdja, minoem aer dingin,
mandi aer dingin atawa pake aer dingin aken
tjoetji bagian resia dari badannja dan selaloe
moesti ada kerdjaan ini atawa itoe, soepaia
djangan djadiiseng. Dokter nanti tjoetji iapoenja
peroet dan dengen ati-ati kasi pake kamfer.
- Sabenernja kamfer moesti dipake dengan teliti

sekali, sebab kaloe tiada bagitoe, boleh djadi

nanti ilang sama sekali itoe kamampoean aken
tanem troes bibit mencesia

Lebi keras dari kamfer, jang djarang bisa
menoeloeng, sringkali broomkali bisa bagoes be-
kerdjanja. Ini saroepa obat barce _orang boleh

pake menoeroet recept di bawa ini: {
Sol kalii bromat. i
Rp. 0.5 :.100.0s '

D. S. Saben hari tiga kali satoe sendok makan.

Anak.anak prempoean kadang-kadang pada
r sablonnja balek sceda sakit kapoetian, hingga
: badann)a mend]adl lema. Sring djoega moeka-
nja mendjadi poetjet.

Berbagi-bagi obat moesti dipake, soepaia ia bi-
sa dapet kaen kotor (dateng boelan) dengen
tentoe, sedcng biasanja itoe anak prempoean
blon dapet ini. '

Boeat toelis semoea lantaran jang boleh ter-

. bitken ini penjakit, itoelah ada terlaloe djace. F
Sebagi pendjagaan -haroeslah diperhatiken, sa- -
soeatoe orang prempoean jang dapet sakit ka-
poetian, djangan sekali melepasken napsoe bi-

| rahi pada sablonnja pake obat-obat aken bi-
kin semboe ini penjakit. Sebab ini penjakit
sakedar ada pada satoe bagian toeboe sadja,
tjoekoeplah obat aken di pake, lebi peela kaloe
masi moeda. Seandenja ini penjakit tiada semboe
pada sablonnja menika, nistjaia lantaran tjam-
poer tidoer sama soeami, penjakit itoe djadi
bertamba sanget, sebab djadi lebi banjak aer
jang terpisa dari manik.

Betoel ada satoe matjem kapoetian jang bisa

| djadi semboe lantaran bersabadan. Tapi jang

T S e 45

bisa semboe begini roepa tjoema penjakit en-
teng dan moesti toeboe koeat serta sehat dan
aer jang terpisa ada berbeda djace dari jang
ada pada itoe penjakit jang berbahaja. Ini ka-
poetian jang enteng telah terdjadi lantaran doe-
loe biasa poeasken hati dengen beroentoen
berkali-kali dan blakangan tiada dapet lagi ini
- kasenangan hati, apa poela djika orang-orang
prempoean jang dapet itoe sakit ada banjak
pikir segala perkara tiada kroean dan djika ia
kasi kaloear napsoenja boekan pada djalan
jang diocendjoek oleh natuur
Lagipoen anak-anak prempoean moeda jang
koerang resik sringkali bisa dapet kapoetian.
Atoeran-atoeran dan pendjagaan-pendjagaan
jang ditoelis di moeka ini, haroeslah orang
prempoean toeroet dengen betoel. Orang prem-
poean poen djangan ambil kasenangan hati
sampe liwat wates, hanja baek sadjamaknja
sadja, soepaia ia tetep bisa tahan hatinja sendi-
ri dan dengen djalan aloes ia bisa boedjoek
soeaminja aken djangan terlaloe toercet napsoe
jang memboeroe. Djangan sekali satoe istri per-
kenanken iapoenja soeami tidoer padanja di
waktoe ia dapet kaen kotor. Ini ada sanget ber-
bahaja. Pertama bagi dirinja sendiri, kerna ia
bisa dapet kapoetian, Lebi djace perboeatan
begitoe ada berlawanan pada atoeran karesikan
serta kabersian. Tambahan bisa kaloear dara
banjak, satoe perkara jang amat berbahaja dan
bisa bikin itoe istri mendjadi sanget lema toe-
boenja, malahan ia bisa mati djoega. Paling
| baek selamanja si istri dapet kaen kotor, ia ti- ;
t doer berpisa dari soeaminja. Djika tiada bisa
i e P N

begitoe, si istri haroes berboeat sabisa-bisa, soe-
paia soeaminja djangan djadi djemoe padanija.
Ini  sedikit nasehat perloe orang prempoean
simpen dalem hatinja.

‘Nasehat aken djangan bersabadan di dalem
doea boelan pertama lebi baek lagi di dalem
tiga. boelan pertama sasoedanja bersalin haroes
lah dioelangken, kerna djika melepasken nap-
soe di dalem itoe tempo, ni<tjaia pri kasehatan-
nja si istri mendjadi terganggoe Kasenangan
‘hati perloe ditoenda di dalem itoe waktoe, soe-
paia bagian-bagian paling aloes dan ketjil dan
si istri jang banjak bekerdja sawaktoe melahir-

ken anak, bisa djadi baek kombali seperti doe- :

loean.

Di waktoe ambil kasenangan hati, pada sa-
blonnja dan pada sasoedanja ini orang prem-
poean moesti tinggal resik betoel, djoega ia moesti
bisa kira-kira dalem hal menjenangken hatibe-
gitoe roepa dan selamanja ia moesti teliti betoel
aken  awas perkara apa jang kamoedian dja-
di dari itoe perboeatan Djikaloe satoe istri
perhatlken betoel ini semoea dan apabila perloe,
ia minta djoega nasehatn]a dokter, nistjaia ia
bisa terloepoet dari itoe saroepa penjakit jang
sanget tiada enak dan jang sringkali bikin roe-
sak itoe bagian anggota-anggota badan jang na-
tuur adaken boeat satoe maksoed jang moelia,
tetapi lantaran terlaloe sring dipake, bisa men-

djadi lema, lantaran itoe bagian-bagian badan

ada sanget aloes serta ketjil.

Tetapi beroentoeng natuur sendiri membri toe-
loengan begitoe banjak sabisanja aken bikin ba-
ek kombali itoe semoea.

S g

Maka orang moesti djaga betoel aken djangan
berboeat segala hal jang boleh meroegiken ka-
sehatan toeboe. Djika bisa djaga diri dengen
baek serta teliti betoel, menoeroet nasehat-
nasehat, di  moeka ini, mnistjaia sasoeatoe
orang prempcean bisa idoep @ slamat sampe
oemoer toea  sekali, zonder kakoerangan apa
apa pada itoe bagian-bagian toeboe jang
moelia, kendatipoen ia melahirken banjak
anak. Natuur tiada nanti bikin orang’ djadi
soesa hati boeat kasenangan doenia jang di
ambil menoeroet satjara natuur. Tjoema kaloe
ambil plesiran lebi dari moesti atawa tiada
teliti mendjaga diri dalem itoe perkara, nistjaia
orang nanti rasaken roegi jang boekan ketjil.
Kaloe dari bermoela orang tiada open pada
kasesatan ' ketjil, nistjaia di blakang dari ini
kasesatan mendjadi amat besar, hingga segala
pertoeloeangan mendjadi terlaloe laat.




Hoofdstuk IX.

Waktoe dari orang prempoean
aken bisa dapet anak dan ka-
mampoeannja orang lelaki
boeat samboeng toeroenan
menoesia.

Doeloean telah dibilang, bagi orang prem-
poean baeklah ditentoecken pada doea taon
sasoedanja pertama kali ia dapet kaen kotor,
dianggep sebagi tempo ia moelain boleh djadi
iboe. Sablonnja kasi kaloear toeroenan menoe-
sia lebi doeloe moesti ada tempo jang lama
aken ia sebar atawa trima bibit menoesia
zonder meroegiken pada toeboe dan pri ka-
waresannja.

Soeda tentoe dengen begitoe boekan maoe
dibilang, di dalem itoe waktoe doea taon sa-
soedanja dapet kaen kotor jang pertama, satoe
anak prempoean perloe lepas iapoenja napsoe
hati. Ada banjak anak prempoean jang dalem
oemoer 14 taon soeda ,dateng boelan”. Inilah
ada terlaloe tjepet dan anak prempoean ini moesti
toenggoe lagi di dalem bebrapa lama, aken bisa
kenal ‘kasenangan doenia. Toch baek djangan
ditoenggoe lebi lama dari sampe oemoer 20
taon. Kaloe ditoenggoe lagi bebrapa taon, bo-
leh djadi iapoenja anggota anggota jang bisa

melar nanti mendjadi terlaloe tetap melarnja,
hingga soesa beroba kombali seperti keadaan
doeloe.

Satoe dokter telah menjaksiken, orang orang
prempoean jang menika pada waktoe jang
betoel, sasoedanja bersalin, telah mendjadi lebi
~ tjakep dan lebi koeat dan djikaloe pada waktoe

bersalin pertama kali ia dapat rawatan baek,
sebegimana moesti, di blakangkali ia bersalin
Jagi dengen gampang serta slamet. Ada banjak
orang prempoean jang soeda melalahirkan 10.12
malahan 20 anak ‘dan senantiasa ia tinggal
sehat serta seger, malahan parasnja tinggal
tjantik. Perkara begini biasa terdjadi di antara
orang orang prempoean jang menika pada doea
atawa tiga taon sasoedanja balék, djadinja pada
oemoer 16, 17 atawa 18 taon. Jang kawin sampe
20 taon, tiada bisa mengalamin perkara begitoe.
Orang orang prempoean begini, waktoe bersa-
lin, ada merasa lebi banjak sakit, iapoenja ba-
. gian badan djadi terlaloe keras, hingga sasoe-
danja bersalin, tiada bisa mengkerat kombali
aken djadi seperti doeloean lagi Lantaran ini,
itoe orang orang prempoean tiada keliatan be-
gitoe seger lagi sebegimana doeloe. Lebi lagi
japoenja warna moeka mendjadi lajoe.

Samingkin toea orang prempoean bersalin,
samingkin djelek lagi kaadaannja,

Menoeroet pikirannja bebrapa penoelis, djika
orang prempoean moelain hamil dalem oemoer
20 taon, ia bisa dapet anak troes sampe oemoer
40 taon. Tapi dengdn begini orang djangan
pikir, saorang prempoean jang moelain dapet
anak dalem oemoer 25 atawa 30 taon, ia bisa

&

troes bersalin sampe pada oemoer 45 atawa 50
taon. Djoega kliroe sekali, djika satoe anak
prempoean dalem oemoer 14 taon ada dapet
arak jang pertama, liwat oemoer 34 taon ia
tiada aken bisa bersalin lagi. ;s 4

ltoelah sala sekali. Malahan satoe anak prem-
poean jang wares betoel dalem oemoer 14 taon
djika ini ada doea taon sasoedanja ia dapet:
kaen kotor pertama, boeat pertama kali ada
doedoek peroet. sampe oemoer 40 taon ia masi
bisa dapet anak, sebab pada waktoe beranak
pertama kali, ia tiada terlaloe banjak merasa
sakit. dan toeboenja mendjadi lebi koeat, lebi
bagoes, hingga djadi lebi lama lagi ia ada poenja
kamampoean boeat adaken samboengan toeroe-
nan menoesia

Tapi dalem ini fatsal pikirannja orang orang
pande ada berlaenan satoe dari laen. Bebrapa
penoelis telah kasi nasehat, aken orang prem-
poean djangan kawin pada sablonnja oemoer
25 taon, malahan ada bebrapa pencelis kasi
pikiran, soepaja orang prempoean djangan ra.
saken kasenangan doenia kaloe blon oemoer
30 taon. Tapi ada bebrapa orasg soedah me-
njataken, sasoedanja liwat oemoer 36 taon,
orang prempoean tiada bisa hamil lagi.

Tetapi ini tjoema ada perkara-perkara penam-
ba. Disini teroetama maoe dioendjoek, djangan
orang prempoean dikasi kawin sampe liwat
oemoer, koetika badannja sedeng toemboe ba-
goes, boeat menjampeken maoenja natuur. De-’
ngen tentoe bisa dibilang, pada ini perkara ada
bergantoeng prikasehatannja orang prempoean.
Sala sekali djika dibilang, oemoer 16 atawa 18

taon bagi satoe anak prempoean jang badannja
sehat, masi terlaloe moeda aken mendjadi iboe
dan katanja, iboe-iboe jang'begini moeda boleh
dapet bintjana.

Padahal djoestroe dalem oemoer sebegitoe pa:
ling sedikit ada bahaja bagi orang prempoean
jang mendjadi iboe. Bagi satoe anak prempoean
jang masi moeda, djika bersalin menoeroet dja-
‘lannja natuur dan dalem keadaan-keadaan jang
satoedjoe dengen maoenja natuur sekali-kali tiada

berbahaja, hingga sala sekali djika orang anggep
perkara ini lebi berbahaja dari sebegimana ada-
nja. ltoelah moesti di larang. Bebrapa iboe,
lantaran dibikin takoet tiada kroean telah djadi
katakoetan, hingga iapoenja badan dan pikiran
boleh mendjadi roesak.

Satoe anak prempoean moeda, jang ada dalem
keadaan-keadaan seperti ditoelis disini, djangan
tampis betkah akan mendjadi iboe, tjoema lan-
teran pikir ia masi terlaloe moeda dan koeatir
boeat segala kabratan jang moesti djadi tang-
goenganja satoe iboe. la tiada oesa slempang
satoe apa. la toeroet sadja wet dari natuur dan
trima dengen bersoekoer di hati itoe berkah akan
bersalin dengen gampang serta slamat dan sring-
kali aken dapet lagi laen anak. Ada banjak
orang prempoean bisa tetepken kebenerannja
ini perkara.

*

Pada orang lelaki pri keadaan ada berbeda
sebab orang lelaki tiada di wadjibken kandoeng

‘dalem toeboenja itoe asil dari katjintaan. Ang-
gota-anggota dalem toeboe jang moesti kasi

tempat pada bibit jang bersemi, pada masanja
jang ditentoeken oleh natuur, ada begitoe roepa,
hingga gampang trima itoe bibit jang moelain
toemboe, tapi kaloe liwai bebrapa taon dari itoe
waktoe, itoe bagian-bagian badan djadi tlada
begitoe gampang melar.

Natuur tiada beriken pada orang prempoean
itoe djalanan-djalaran “jang ada pada toeboe

orang lelaki, dari mana bibit dari orang lelaki

boeat sabagian bisa masoek ka laen bagian ba-
dan, sabagian lagi ini bibit dikasi kaloear dari

toeboenja. Lantaran begitoe, orang lelaki bisa

gampang menoenggoeh lebi lama boeat lepas
iapoenja napsoe birahi. Dengen tahan ini nap-

soe, iapoenja toeboe dan kakoeatan tiada nanti

koerang satoe apa, lebi lagi djika lebi doeloe
ia memang blon kenal kasenangan doenia. Orang
lelaki tjoema ambil bagian boeat sakoetika sa-
dja dalem hal tamba toeroenan menoesia dan
dalem ini sakedar perloe ada itoe bibit baek di
toeboenja. Apa dalem oemoer 18, 20 atawa 25
taon boeat pertama kali ia merasaken kasenangan
hati, inilah bagi ia tiada ada banjak bedanja.

Seperti di moeka ini soeda diloekisken, orang
lelaki sebagi djoega orang prempoean perloe bi-
sa kira, aken djangan terlaloe toeroet napsoe
hati. Samingkin lama orang lelaki bisa tahan
ini perkara, samingkin banjak lagi ia nanti ra-
saken nimatnja itoe kasenangan doenia. Dengen
poeaskan napsoe lebi dari wates, di dalem satoe
taon orang bisa sia-siaken semoea kakoeatannja,
hingga saliwatnja itoe waktoe ia tiada bisa
rasaken lagi itoe kasenangan hati jang doe-
loe dipoeasken katerlaloean. Sabaliknja djika ini

kasenangan diambil dengen sakedarnja sadja,
orang bisa simpen troes itoe kakoeatan sampe
oemoer limapoeloe atawa anempoeloe taon. Tjon-
to-tjonto dari ini ada banjak. Dan perkara be-
gitoe tiada bisa dianggep sebagi parkara loear
biasa. Sembarang orang lelaki, kaloe bisa djaga

_ diri dengen baek, masi dapet, anak sampe oemoer

toea. Orang lelaki jang ilang kakoeatannja pada
sablon oemoer limapoeloe taon, iapoen ilangini
kakoeatan dari sala satoe ini lantaran: terlaloe
banjak poeasken hati, kasesatan dalem pendidi-
kan, satjara pengidoepan atawa satoe perkara

di loear biasa, sebagimana memang biasa terdjadi

di antara_bebrapa orang lelaki.

Paling banjak terdjadi hal sia-siaken tenaga
lebi dari wates. Sringkali orang-orang lelaki
moeda bikin bangga ia poenja kakoeatan, aken
sanggoep poeasken napsoe sampe beberapa ba-
njak kali. laorang tiada pikir, ini perboeatan
ada djadi ratjoen jang dengen pelahan isep ia
poenja tenaga. Orang-orang prempoean biarlah
bisa kendaliken napsoe begitoe dari orang lelaki.

Disini haroes djoega dikasi inget pada orang
lelaki, aken djangan lepas napsoe pada bebra-
pa orang prempoean, jalah dengen diganti-ganti.
Ini tiada membikin ia poenja toeboe tamba ka-
koeatan, kendatipoen boeat sakoetika lamanja
ia merasa lebi senang.

Soeami istri jang setia satoe pada laen, ada
paling baek boekan sadja dalem pri pengidoepan,
hanja djoega boeat pri kasehatan. Laki istri be-
gini biasanja dapet anak jang paling sehat dan
itoe ‘kedoea soeami istri sringkali sampe toea
masi bisa dapet anak.

Beberapa nasehat aken bisa ta-
han napsoe hati.

Ada banjak orang lelaki, lebi poela orang-orang
moeda, telah merasa kebratan atas paksaan
aken ia menahan napsoe hatinja. laorang bi-
lang. ada amat banjak djalan jang bikin terboe-
ka ia poenja napsoe, pakean dan katjantikannja
orang prempoean di ini masa gampang mem-
bikin dara mengalir lebi keras, hingga napsoe
jang satoe kali soeda bangoen tiada bisa ditahan
lagi. Tapi orang haroes inget, pakean orang prem-
poean di ini djeman sakedar ditoeroet matjem pa-
kean orang prempoean di djeman doeloe. Prem-
poean Griek doeloekala: telah mengarti sebagi
djoega orang prempoean jang paling pinter didje-
man sekarang, begimana iaorang bisa bikin kenta-
ra potongan badan jang bagoes dari orang prem-
poean. Boekan tjoema prempoean-prempoean
latjoer pande riasken dirinja, orang prempoean
jang sopan poen tiada koerang kapandeannja da-
lem itoe oeroesan. Orang toch tiada bisa bilang,
prempoean jang sopan tiada ada poenja adat
baek.

Nasehat pertama aken tahan napsoe hati ada-
lah sasoeatoe orang moesti inget, aken bisa da-
pet kasenangan hati sampe banjak oemoer de-
ngan toeboe tinggal sehat serta koeat, perloe
sekali bisa tahan napsoe sendiri, tapi djangan-

lah orang kapaksa tahan ini napsoe dari lantaran
sakit dan dari lantaran kakoeatan soeda abis,
sebab sala sendiri. Dengen inget begini sadja,
orang bisa dapet pikiran aken ambil kasenangan
hati, boeat sakedarnja sadja. ~

Nasehat kadoea adalah bekerdja dan djangan
iseng. Satoe dokter ada kenal saorang lelaki jang
keras sakali napsoenja boeat bertjintain, tetapi
lantaran berkali kali dilanggar apes, ia djadi ka-
paksa .aken bekerdja di dalem satoe taon troes
zonder brenti, hingga di waktoe malem ia tjoe-
ma dapet tempo bebrapa djem boeat tidoer. Di
dalem tempo begitoe lama tiada satoe kali ia
bisa ambil kasenangan hati di pembaringan. Ia
dapet ingetan keras aken bisa idoep senang lagi
seperti doeloe, hingga ia tiada bisa pikir laen-laen
perkara. -Dengen bekerdja giat ia bisa menjam-
peken maksoednja kamoedian boekan dengen
sengadja ia bisa lepas napsoenja boeat sadjamak
nja sadja dan dari ini ia teleh dapet asil jang

‘baek.

Nasehat jang katiga ada boeat orang prem-
poean. Apa iaorang ada istri kawin atawa goe-
la’an sadja, apa ia ada teriket dengen kawinan
jang halal atawa idoep sama saorang lelaki
dengen merdika soeka sama soeka, asal sadja
boekan plesiran dengen ganti-ganti pasangan
biarlah iaorang anggep itoe perkara menjataken
katjintaan sebagi saroepa barang pekakas jang
mahal harganja dan kaloe terlaloe sring dipake
boekan sadja naati mendjadi poentoel, hanja
aken ilang bekerdjaannja jang baek. Kaloe doea
orang, lelaki dan prempoean, ingin idoep sama-sa-
ma dengen beroentoeng sampe toea, ia berdoea



poen gampang tahan sedikit dirinja dalem hal
ambil kasenangan hati. Ini ada perloe boeat ka-
waresannja sendiri, iapoenja kasenangan hati nan-
ti dirasa lebi nikmat dan bagi iaorang ada ter-
boeka djalanan aken idoep beroentoeng sampe
di achir djeman.

Lantaran bergaoel sama orang-orang prempoe-
an jang sopan serta bidjaksan,a orang lelaki
djadi lebih bisa manahan napsoe hatinja, dari
pada djika ia tiada bertjampoeran sama' orang
prempo an. Dalem keadaan jang terseboet bla-
kangan orang gampang dapet ingetan tiada
kroean dan melihat djoega gambar-gambar jang
tiada sanoenoe, hingga ia nanti lepas napsoenja
pada boekan satjara natuur. Lebi tiada baek
lagi bagi orang-orang moeda, aken masoek ti-
doer terlaloe sore dan bangoen sampe siang.
Orang moesti bekerdja begitoe lama sampe
merasa tjape, nistjaja lekas tidoer poeles.. Besok
pagi apabila mendoesin, moesti lantes bangoen
dari pembaringan, djangan tinggal reba di pem-
baringan berdjem-djem lamanja, sebab ini mem-
bikin dateng segala ingetan jang tiada kroean.

Dengan pake aer dingin®’ boeat tjoetji itoe
bagian resia dari toeboe ada tjoekoep, aken
bikin orang tiada terlaloe banjak atawa terlaloe
sring dapet napsoe birahi. Tjarilah pergacelan =
di antara orang-orang sopan, dimana tiada di-
bitjaraken segala perkara jang tiada sanoenoe.
Baek tjari pergacelan dalem kalangan, dimana
bisa ketemoe orang prempoean jang sopan serta
baek adatnja. Djangan soeka doedoek bengong
saorang diri, kerna ini gampang bikin pikiran
djadi kasasar. Djangan makan dan minoem’

e b




dan djangan dahar makanan dan
1g boleh bangoenken napsoe.
V telah dioendjoek bebrapa
a ditoeroct orang nanti tmg- ;
tes kalangan jang baek

_' TAMBAHAN.

I Obat-obat jang bisa bangoen-
.~ ken napsoe birahi, antara
: mana ada jang berbahaja
dan ada djoega jang
tiada berbahaja.

Sekarang hendak diroendingken satoe fatsal
]ang tentoe ada sanget pentmg bagx sasoeatoe
orang jang ingin ada_goenanja bagi sesamanja
manoesia. Boekan sadja maoe dioendjoek ka-

‘ soedahan tiada baek dari lantaran pake teilaloe
1 ban]ak itoe obat-obat boeat bangoenkan napsoe,
jang sringkali terbitken kabintjanaan di antara
banjak orang dalem doenia, tetapi maski perloe
dipake obat begitoe, harces dibikin pamandang-
an, sampe sabrapa banjak dan sabrapa djaoce
| obat itoe boleh dipake dan sringkali djoega
i perloe dipake.
i Djika pada saorang jang badannja berpen]a :
| kitan keliatan iapoenja kakoeatan aken sanboeng
! toeroenan telah mendjadi ilang atawa ban]ak
\ koerang., perloelah dikasi obat, soepaja ia bisa
1 dapet kombali itoe kakoeatan. Ini obatada ber-
\ beda dari barang-barang jang biasa dipake boeat
’ maksoed begitoe djoega bagi orang jang badan:
! nja sehat :
l Satoe orang jang tjari segala djalan dan oba

aken dapet tamba napsoe, soepaia ia bisa lebi
banjak merasaken kasenangan doenia, iapoen ti-
ada dianggep soeda ambil djalan dengan ber-
lawanan pada natuur. Maski begitoe toch ia
tiada toeroet betoel maoenja natuur dan ia soe-
dah paksa machine toeboenja aken bisa beker-
dja lebi kentjeng. Kaloe kamoedian ini machine
mendjadi roesak, inilah ada iapoenja sala sendiri.
Tetapi maski biasanja orang mengarti itoe
perkara, tiada oeroeng orang masi soeka ber-
boeat djoega. ltoe perasaan boeat ambil kase-
nangan hati dalem doenia ada lebi menang
dari pada laen-laen pikizan dari ingetan jang
berbcedi. Sebab loembranja ‘menoesia lebisoeka
rasaken kasenangan jang sekarang dari pada
 simpen lapoenja tenaga boeat di kamoedian hari,
orang poen tiada soeka kasi liwat pertjoema
tempo boeat rasaken itoe kasenangan, dengen
tiada perdoeli atawa tiada pikir, karoegian be-
gimana matjem kamoedian ia aken menampak.
Dalem keadaan demikian sasceatoe orang
lantes goenaken itoe ' djalan atawa obat jang
dikast atawa jang diadjar padanja, zonder lebi
doeloe mentjari tace, apa itoe djalan atawa obat
boleh djadi berbahaja, malahan boleh binasaken
djiwanja.

-~ Antara obat-obat begitoe adalah kantha-
rid es atawa Spaansche vliegen jang sanget ber-
bahaja, hingga djangan sekali-kali ditjoba pake.

Ini saroepa obat soenggoe amat moestadjeb
" boeat bangoenkan napsoe hati, tapi bintjana
jang terbit lantaran pake ini obat poen boekan
sedikit. Maski orang jang abis tenaganja atawa
tiada tjoekoep kakoeatan boeat lepas napsoe

masi dianggep kliroe djika ia pake ini saroepa
obat. Apa poela itoe obat dipake oleh orang jang
sabenernja masi ada kakozatan, tapi sengadja
pake obat itoe aken bisa bernapsoe lebi keras,
inilah sesat soenggoe! ;

Ada bebrapa orang soeda mati.- lantaran
itoe obat. Doeloe ada saorang moeda jang ba-
dannja segar dan soeka sekali pada kase-
nangan doenia jang ia ingin lepas sapoeas hati.
Sasoedanja minocem banjak kantharides, itoe
orang moeda telah ‘mati, sebab soemsoemnja ke-
ring. Ini orang moeda ada anak dari saorang
kaja besar jang tentoe sekali soeka kaloearken
hartanja satoe millioen, kaloe itoe anak bisa

" idoep kombali. Tapi siapakah bisa samboeng

djiwanja menoesia?

Tetapi kendati ini obat tiada diminoem begl-
toe banjak sampe binasakan djiwa, toch dengen
minoem itoe barang, orang tiada bisa dapet
maksoednja aken ambil kasenangan hati dengan
senang.

Kasatoe kantharides bekerd]a begltoe keras,
hingga orang tiada bisa poeasken hati dengen
merasa enak, malahan itoe kakerasan membikin
terbit rasa sakit dan sasoedanja bersabadan, orang
djadi lemes betoel jang tiada bisa dibikin ilang,
kendati pake obat jang begimana keras djoega.

Kamoedian itoe bagian resia dari toeboe orang
lelaki nendjadi keras dan bisa djadi bengkak.
Kaloe masi djoega maoe troes poeasken napsoe
hati, nistjala boekan manik, hanja dara nanti
kaloear dari tempat kentjing. Maka biarlah sasce-
atoe orang inget betoel, aken djangan gegaba
pake ini saroepa obat jang heibat!



Waktoe melepasken napsoe poen sringkali di-
rasaken sakit Sebab napsoe terlaloe memboeroe
dengen keras, badan djadi bergiat begitoe roepa,
hingga boekan djarang-djarang kamocedian men-
djadt ilang kakoeatan sama seckali dan orang
moesti berpisa sama sekali dari itoe kasenangan
hati jang djoestroe orang ingin dapet lebi banjak:

Spaansche vliegen ada bekerdja di tempat
kentjing dan di oerat-oerat jang ada disana. Sakoe-
djoer badan toeroet dapet sakit. Melaenken ini
sakit bisa ada lebi enteng, djika itoe oerat-cerat
lebi banjak katoetoep gemoek atawa aer jang
lender.

[toe sebab, baek begimana djoega, djanganlah
orang pake ini obat, baek dibikin samatjem poe-
der atawa dibikin tinctuur. Bekerdjanja sarcepa
sadja: bikin roesak toeboe dan bikin lema.

Begitoe djoega kadjadian dengen laen laen
obat jang bangoenken napsoe. Maka ini semoea
obat baek djangan dipake.

Koerangan bahajanja kaloe orang perloe pake
obat aken tamba kakoeatan boeat lepas napsoe.

Antara obat-obat begitoe adalah boemboe-
boemboe aloes, lebi lagi kaneel (kajoe manis
Olanda). Ini obat kaloe dibikin tinctuur, tiada se-
kali berbahaja dan kaloe diminoem tiada terlaloe
banjak, ada mengandjoerin napsoe dengen rasa
enak disakoedjoer badan, jang natuur kasi beker
dja lebi koeat.

Paling baek adalah itoe obat boeat timboel-
ken napsoe jang natuur kerdjaken sendiri.

" Bergaoel sama orang jang ditjinta, djangan
oendjoek katjintaan satjara tiada sanoenoe,
moesti sajang satoe pada laen, moesti resik be-

toel mengomong dengen girang dan bertjanda
dengen pantes, tjari kaelokan jang semboeni,
dengen pelahan rasaken kasenangan hati, inise-
moea ada obat-obat jang masing -masing orang
ada poenja scndm, aken bikin tamba napsoe
zonder ada bah-ja apa-apa.

Orang orang ijang. koerang kakoeatan boleh
minoem obat jang ditrangken di bawah inidan
jang boleh diminoem zonder ada bahaja sato-
apa, dengen bisa tamba napsoe hati:

Rec. Aq menth. piper. 75.0

Tinct. cinnam. 15.0
Syrup. Cort. tinnamon. 30.0

M. D. S. Ini obat, kaloe maoe masoek tidoer,
boleh minoem satoe sendok makan. Kamoedian
minoem satoe glas anggoer anget dan orang
nanti merasa enak.

Laen matjem obat lagi:
Rec. Extr. Quass, 2.0
Elixir. visceral Hofm 150
Chin. Whyfe 150
Spirit. sulphur.aether. mart. 8.0
M.D.S. Minoem 80 ketes saben hari 3 kali.

***

Orang lelaki bisa ilang kakoeatannja boeat
samboeng toeroenan, dari lantaran iapoenja ze-
nuw atawa spier ada lema. [toe kakoeatan men-
“djadi koerang darl lantaran sakit, kesel, iboek
dan terlaloe sia-siaken tenaga. Dalem ini semoea,
dengen menoeroet recept dokter, orang boleh

minoem kina, kwassie atawa vanille, lebi djace
boleh mandi di laoet, pergi bernang dan mandi

di pantjoran. Djoega boleh tjcetji bagian-bagian
badan di sebla bawa.

Boleh djoega pake ini obat: moentjoek dari
kerobang rozemarijn 15 gram; salie 15 gram
hysop 30 gram; lavendel 30 gram ; marjolein
60 gram ; apggoer meia 1000 gram.

Ini semoea hoemboe moesti rendem di dalem
anggoer 6 hari lamanja, kamoedian moesti pe-

ras. dan’itoe’ anggoer moesti dipake di bagian .

ketjil dari badan.

- Lebi djace ‘moesti minoem anggoer: boemboe
jang' toea dan keras ‘djoega dahar makanan-
' makanan dari’ daging dengen telor, tlrem cho-
cdﬁde enz
Fapi paling baek diseraken pada natuur boeat
serkara bangoenken napsoe. Orang jang sehat
tiada perloe pake obat, sedeng orang jang sakit
moesti kasi dokter preksa badannja dan obatin
sebegimana moesti. Tapi ‘tempo-tempo bisa
ada kalemahan atawa koerang kakoeatan, hing-
ga perloe djoega pake itoe bebrapa mat)em obat
jang ditrangken di moeka ini.

Dalem  hal ini paling perloe diawas satjara
pengidoepan, segala obat sakedar bisa tamba
lekas' semboe. Dokter-dokter teatoe bica timbang
sendin apa jang baek. Djika dalem cemoer ma-
si moeda orang soeda koerang kamampoean
boeat lepas napsoe, ini hal bisa djadi dari sa-
" toe di antara ini doea lantaran : apa itoe orang
memang soewadjarnja iapoenja onggota-anggota
badan koerang koeat, atawa itoe orang dalem

laen-laen -hal ‘ada sampe koeat, tjoema dalem,

tioe satoe fatsal ia koerang tenaga.
~Kaloe pada orang-orang lelaki jang lema dv

kasi obat jang keras, boleh djadi kasehatannja
nanti terganggoe, malahan djiwanja boleh bina-
sa. Dalem perkara begini, dokter, moesti soeroe
itoe orang tahan begitoe banjak sabisanja iapoe-
nja napsoe, lebi lagi kaloe orang-orang lelaki
jang lema ada mempoenjai istri jang koeat dan
soeka plesir. Dalem hal begini, itoe soeami
istri moesti tidoer berpisa, malahan perloe si
.soeami disoeroe pergi tetira sendiri di tempat
djace dan boeat tempo lama, seperti di tana
pagoenoengan. djalan kaki, banjak dapet oedara
di loear, djalan-djalan di taman, di sapandjang
tegalan, di loear kota etc. Tapi djangan terlaloe
banjak djalan hanja moesti berganti ganti dja-
lan kaki dan doedoek kandaran atawa toeng:
gang koeda dan doedoek. Sakoedjoer badan moes-
ti digosok dengen aer dingin. Boeat ini, otang
moesti pake handdoek kasar, ditjeloep di aer
jang dingin seperti ijs dan gosok saloeroe toe-
boe. Kamoedian orang mandi dengen aer di-
ngin atawa tjoetji awak dengen aer begitoe. Achir-
nja_badan moesti dibikin kering dangen hand-
doek kasar dan digosok begitoe keras, sampe
koelit mendjadi mera. Ini perkara moesti dioe-
langken pada tiap-tiap pagi bila bangoen tidoer,
Tjoema kaloe dapet pilek atawa entjok, orang
djangan berboeat lagi ini perkara.

Djoega boleh mandi di laoet, mandi di aer
jang dingin seperti ijs, kamoedian minoem ang-
goer madera atawa anggoer port dan dahar da-
ging sampi, ini semoea ada baek.

. Orang-orang lelaki moeda jang koeat serta
sehat, djika msmang asal dari toeroenan atawa
boeat samentara waktoe djadi koerang kakoea-

tan, djika ia kawin pada satoe anak prempoean
jang ditjinta (dalem kawinan jang mana soeami
dan istri ada sama-sama soeka dan tjinta),
tentoe lekas bisa dapet kombali tenaga jang ilang.

Kaloe ini djoega tiada menoeloeng. baeklah.
pergi tetira ka tempat jang laen hawanja, hingga
bisa djadi baek.

Orang-orang jang ada oemoer, djika bergaoel
sama orang-orang moeda. lebilagi dengen anak-
anak prempoean dan prempoean-prempoean
moeda, dengen toeroet menjenangken diri sama
jaorang, nistjaia bisa ada tenaga lebi lama,
dari pada kaloe ia tjampoer sadja dengen orang-
orang jang sapantaran oemoernja. Menika pada
_prempoean-prempoean moeda atjapkali bikin
kakoeatan lebi awét aken bisa mempoenjai anak

"AKEN BISA DAPET ANAK JANG SEHAT
KOEAT DAN BADANNJA BAGOES.

Boeat ini, tiada ada obat-obat resia, hanja ada
dari lantaran soeami dan istri idoep roekoen
betoel. Djoega soeami istri jang lema bisa dapet
anak jang sehat dan bagoes potongan badannja,
kaloe sadja ia berdoea idoep sadjamaknja dan
tiada terlaloe sring lepas napsoe hatinja. Satoe
soeami jang lema dan satoe istri jang koeat
serta sehat sringkali dapet toercenan jang waras
serta soeboer, tapi soeami jang koeat dan istri
jang lema djarang bisa dapet anak bagitoe seger.
Soeda tentoe lebi baek djika kadoea laki istri
sama-sama ada koeat, waras serta pri boedinja
bagoes. Djoega soeami istri moesti sama ingetannja

-

dan sajang satoe pada laen. Sebab djika soeami
istri ada seperti kapaksa menoeroet kawadjiban
laki-istri ambil kasenangan hati, iapoen tiada
bisa dapet anak sama sekali atawa tjoema bisa
dapet anak jang tiada selamanja ada koeat serta
bagoes. Soeami dan istri tiada boleh menjataken
tjintanja pada sasoeda toeboenja merasa amat
tjape atawa kaloe abis banjak minoem-minoeman
keras, djoega tiada boleh kaloe abis bertjektjokan
atawa merasa djengkel Orang-orang jang ber-
penjakitan lebi baek djangan kawin. Orang-
orang jang dapet sakit tering dan orang jang
dapet sakit ajan atjapkali tiada bisa dapet toe-
roenan dan kaloe ia dapet anak, anaknja ini poen
amat lembek dan bodo, lebi lagi djika si istri
jang dapet itoe sakit. Soeami dan istri begitoe
lama sabisanja moesti toenda perkara lepas

napsoe, soepaia bisa koempoel tjoekoep itoe sari

jang dikasi kaloear aken bisa lebi koeat bersemi.
laorang moesti dahar makanan jang baek, mandi

- dengen aer anget, djalan-djalan boeat bikin seger

badan dan pikiran, djangan berboeat hal jang
boleh bikin orang djadi tiada enak hati, tapi
boleh bertjanda jang sapantesnja boeat bikin
goembira dan senang hati. Si istri moesti bisa
menjenangken hati dengen melihat portret dan
gambar dari anak-anak lelaki dan anak-anak
prempoean jang bagoes, soepaia ia djoega ingin
dapet anak begini. Itoe napsoe djangan dilepas
dengen terboeroe, djangan dengen tjerobo. Orang
moesti bisa tahan apinja napsoe, soepaia wak-
toenja bibit kaloear, orang rasaken senang dan
nikmat. Pada sablonnja tidoer boleh minoem
satoe glas anggoer, tapi barang-barang jang ge-

-




£

yaken napsoe dengen keras tiada baek didahar.
Kliroe sekali kaloe lepas napsoe terlaloe sring
dengen beroentoen, sebab itoe bibit mendjadi
entjer dan ilang kakoeatannja aken bersemi.

Aken dapet anak jang bagoes, perloe djoega
ditoeroet satjara pengiduepan jang baek selama-
nja doedoek peroet.

Orang-orang prempoean jang hamil sringkali
banjak moenta (mengidam, kata orang Betawi),
sringkali sampe ampat-lima boelan lamanja sadarn
moelain doedoek peroet. Maski sanget tiada
enak, ini perkara tiada bisa ditjega sama sekali,
sakedar bisa dibikin koerangan sadja. Itoe per-
kara®*ada dari lantaran geraken zenuw jang sring
terdjadi di antara orang-orang prempoean jang
'ada kandoengan. Kaloe moenta terlaloe keras,
boleh djadi kandoengannja goegoer. Djoega itoe
perkara membikin tiada enak makan. Djika
moenta terlaloe keras, boleh kasi minoem ini obat;
ether (15 ketés), ijs, opium, jodium tinctuur (2
atawa 3 keteés). Atjapkali ini moenta, lebi lagi
orang prempoean jang doedoek peroet boeat per-
tama kali, ada sanget keras dari bagian sebla
bawa dari ari-ari dan bisa djadi ilangan, kaloe
soeda dioeroet dengen baek.

Orang prempoean jang hamil tiada boleh be-
kerdja berat, baek pekerdjaan apa djoega, dan
haroes djaga diri aken djangan djadi kaget.

'~ Maski begimana djoega orang maoe bilang,
itoe perkara ada kapertjajadan tahajoel, toch ada
banjak boekti, kaloe orang prempoean jang
hamil dapet kaget, ini perkara ada pengaroenja
bagi anak jang ada di didalam kandoengan.
Tiada sedikit djoemblanja orang jang bisa tetep-

ken kabenarannja ini ketrangan. Lantaran begi-
toe, baeklah didjaga, waktoe hamil djangan
orang prempoean mendjadi kaget iniatawa itoe.

Kawadjiban soeami istri, selamanja si istri
doedoek peroet, tjoema bisa dilakoeken djarang
djarang. Djalan-djalan di loear pada oedara jang
seger, dahar makanan jang bikin koeat badan, tapi
Jang gampang antjoer di percet dan djangan
makan boemboe-boemboe jang pedes. Djangan
pake-pakean jang sesak, corset band dan laen-
laen jang mendjepit badan dan bikin tiada
enak ; baek pake-pakean dari wol jang anget
dan tiada berat. ‘Semoea gerakan badan jang
keras dan bergontjangan moesti disingktrken,
djoega djangan kesel dan djangan katako stan.
Djaga djangan dapet pilek dan djangan kaloear
banjak keringet. Poen angkat dan bawa barang
jang berat sekali-kali tida baek. Dengen toeroet
ini semoea nasehat, tiada nanti djadi goegoer
kandoengan, jang gampang sekali kedjadian,
kaloe bawa pengidoepan tjerdbo.

Ini ada resia aken orang prempoean jang
doedoek peroet mendjaga di.i.

Orang prempoean jang soeka goegoer kan-
doengannja, selaennja perhatiken nasehat dan
atoeran-atoeran di moeka ini, moesti mandi
dengen aer jang dingin seperti ijs. Waktoe
doedoek peroet ia moesti banjak reba dan toe-
boenja, lebi lagi pada bagian sebla bawa, moes-
ti ditjoetji dengen spiritus.

Sasoedanja bersalin, moesti soesoein anak.
aorang prempoean. jang sehat serta koeat se-

bole-bole moesti soesoein sendiri anaknja. Sa-
blon bersalin, ia moesti bikin persediaan doeloe
boeat menjoesoein. Pentil tete moesti ditjoetji
dengen brendi. Doeablas djem sesoedanja be-
ranak, itoe anak moesti ditaro deket dada iboenja
soepaia djangan djadi likat. Djika si iboe dapet
rasa tiada enak, baeklah minta toeloengan dokter.

Prempoean jang baroe bersalin moesti dikasi
tinggal senang, baek badan, baek pikirannja.
Perkara menjampeken kawadjiban soeami istri,
seperti ditrangken di hoofdstuk-hoofdstuk jang
‘doeloean, moesti ditoenda di dalam doea sampe
tiga boelan lamanja. Saboleh-boleh ija soesoein
troes anaknja, tapi ia tiada boleh soesoein
lebi - lama, djika ia moelain dapet lagi kaen
kotor. Rata-rata boleh ditentoeken si iboe tiada
boleh soesoein anaknja lebi lama dari sembilan
boelan, sebab boleh bikin ia terlaloe banjak
lema. Tapi kaloe lebi doeloe dari itoe waktoe
ija dapet kombali kzen kotor atawa djika doe-
doek peroet lagi, itoe anak moesti lantas tiada
dikasi menjoesoe pada iboenja lagi.

Kaloe saorang prempoean barce bersalin,djan-
gan kasi ia dikoendjoengken oleh sanak soeda-
ra atawa tetangga-tetangga prempoean. Moesti
dahar soep dari. daging jang enteng, nasi dan
bier jang enteng. Dengen tiada halangan boleh
bebrapa hari lamanja tiada oesa lepas hadjat
dan djangan minoem obat jang keras boeat tjoe-
tji peroet. : .

Djika didjaga baek semoea, anak jang dilahir-
ken bisa idoep soeboer dan iboenja tinggal sehat
dan bisa lahirken lagi anak-anak jang sehat serta
koeat.

HAL ORANG LELAKI DAN ORANG
PREMPOEAN JANG TIADA
BISA DAPET ANAK.

A. PADA ORANG LELAKL

Lantaran terlaloe banjak boeang napsoe terla-
loe moeda sia-siaken bibit, melakoeken pekerdja-
han otak terlaloe berat, terlaloe t anjak minoem-
minoeman keras, bebrapa anggota badan men-
djadi lema, ini semoea sringkali bikin orang lelaki
tiada ada kakoeatan boeat ambil kasenangan
doenia. Tapi ini keadaan bisa dibikin baek
kombali dengen bawa pengidoepan jang baek,
dengan tahan napsoe, mandi dengen aer dingin
dan moesti minta djoega nasehatnja dokter.

Kaloe itoe perkara terdjadi dari lantaran ma-
kanan dalem peroet tiada antjoer betoel, baeklah
minoem obat jang bikin koeat peroet. Boemboe-
boemhoe, alsem dan kina poen boleh dipake,
sasoedanja lebi doeloe minoeman obat boeat
tjoetji peroet.

Seandenja  toeboe koeiang dapet maka-
nan jang koeat, baek kasi makan soesoe dan
telor, daging ajem dan boeroeng dara dan soep
jang bikin koeat badan. Sebagi minoeman baeklah
minoem saroepa anggoer toea jang bisa bantoe
bikin antjoer makanan dalem peroet. Bier jang
baek Poen boleh diminoem djoega. Lebi djace
moesti bekerdja, mengaso dan tidoer dengen
tentoe berganti-ganti. Djangan minoem segala
obat resia, seperti pil, minoem, tinctuur dan se-
baginja.

Ada banjak orang lelaki jang banjak merasa
maloe-maloe, hingga ipi ada mendjadi halangan
boeat lepas napsoe. Banjak lagi orang lelaki moe-
da biasa singkirken dirinja, kaloe ketemoe orang
prempoean. Ini kabiasaan djelek boleh djadi li-
,  njap, kaloe bertjampoeran sama anak-anak prem-

poean jang baek. laorang moesti djadi biasa ber-
gaoel satoe pada laen, bisa terbitken soeka satoe
sama laen dan djika tiada ada lantaran-lantaran
di loear biasa, lekas djoega kadoea fihak dapet
tjinta satoe pada laen. Ada lagi orang lelaki,
kendati pinter dan bidjaksana, tiada brani akoe
tjintanja pada JQrang prempoean jang ia tjinta.
Dalem ini poen nasehatnja dokter bisa banjak
menoeloeng.

Djoemblanja orang lelaki ‘jang sama sekali tia-
da bisa sebar bibit menoesia tiada ada begitoe
‘banjak, seperti orang kira. Kabanjakan laki is-
tri tiada dapet anak tjoema dari lantaran salanja
si istri. Orang lelaki bisa ilang sama sekali kat
mampoeannja aken dapet anak, lantaran saki-
longtering, djadi sanget koeroes, sakit di otak
atawa di toelang blakang dan terlaloe toea. Djoe-
ga bisa djadi lantaran toeboenja lema, jang ter-
djadi sebab lebi doeloe soeda poeasken napsoe
dengen tiada terkira. Pada melepasken napsoe
boekan pada djalan natuur, djika ditroesken sam-  «
pe satoe taon, boleh bikin abis tenaga sama se-
fedli

Lebi djace kalemahan begitoe bisa djadilan-
_taran sakit pada bagian-bagian toeboe jang ketil.
Ada djoega orang lelaki tiada bisa menjampeken
kainginannja dalem kasenangan doenia, dengen
tiada ketaoean apa lantarannja.

B. PADA ORANG PREMPOEAN.

Orang prempoean bisa tiada mempoenjai anak
lantaran sala potongan anggota-anggotanja atawa
lantaran sakit loear biasa. Sringkali itoe sala
pada anggota-anggota badan bisa dibikin baek
dengen dilakoeken sedikit operatie oleh dokter,
Tapi tentang ini hal tiada bisa diroendingken
pandjang lebar, sebab ini ada djadi bagiannja
dokter. Zonder pertoeloengan _dokter, tentoe itoe
semoea tiada bisa djadi baek kombali. Begitoe-
poen djika orang prempoean dateng kotor tiada
tentoe, dapet sakit kapoetian enz.

Berbeda sekali kaloe doea orang mendjadi
soeami istri, tapi jang satoe tiada penoedjoe pa-
da jang laen. Ini perkara tjoema bisa dibikin
entengan oleh jang poenja diri sendiri. Kaloe
si istri maoe, ia bisa banjak toeloeng dalem ini
hal. la moesti inget, ia toch soeda teriket men-
djadi laki bini, hingga ini perkara moesti ditrima
baek. Ini ada lebi gampang lagi, djika si soeami
dengen pri pengidoepan baek, memboedjoek pe-
lahan-pelahan pada istrinja, zonder goenaken
paksaan, sampe si istri soeka menjera. Si soeami
ada banjak djalan aken bikin istrinja dapet laen
ingetan. Disini ada dirembet satoe fatsal jang
penting, jalah ,ridlahnja orang prempoean’.

Apakah jang diseboet ,ridlahnja orang prem-
poean”’ ? Apakah ini ada satoe sifat jang tetep ?
Atawa sring beroba sifatnja ? Apakah senantiasa
orang lelaki tjakep jang bikin hatinja orang prem-_
poean memoekoel lebi keras? Apakah itoe perkara
tjoema bisa digeraken oleh orang ]elakl jang paling
pinter, paling kasohor? Atawa jang paling ma-

nis adatnja, jang paling lema lemboet atawa jang
paling koeat, jang paling moelia?

Sasoeatoe sifat dari crang lelaki bisa iket ha-
tinja orang prempoean.

Orang-orang lelaki jang tjakep bisa tjepet tjoeri
hatinja orang prempoean, tapi-ada banjak orang
prempoean tiada soeka pada lelaki bagoes. Bia-
sanja lelaki jang djelek moesti banjak soesa
aken bisa tarik hatinja orang prempoean. Toch
doeloe orang-orang prempoean soeda korbanken
kahormatannja pada Mirabeau, orang lelakijang
paling djelek di itoe masa, moekanja bopeng
dan kapalanja seperti kapala matjan. Dan boe-
kankah prempoean- jang tjantik soeda seraken
badannja pada hertog van Gloster jang bongkok ?
Pada Mirabeau itoe kadjelekan ada berikoet

kaiblisan; jang tiada sanggoep dilawan oleh ha-
tinja orang prempoean, hingga orang orang prem-
poean mendjadi ilang ingetannja, jang trang.
Hertog van Gloster pande goenaken lidanja jang
bisa omong begitoe manis aken memboedjoek,
orang prempoean.

Ada banjak orang lelaki tergoda pikirannja
dengen menginget, apakah ia bisa berboeat,
soepaja istrinja djadi tjinta betoel padanja. la
koeatir djoega istrinja tiads nanti tjinta lagi
padanja kaloe dapet liat orang lelaki jang lebi
bagoes, lebi pinter dan lebi beroentoeng dan
jia sendiri. Tiada koerang orang lelaki jang tiada
bisa menjenangken hati istrinja, ia tiada begitoe
open pada istrinja. hingga dengen begini ia tiada
bisa dapet anak. Sring djoega si soeami membii
lantaran aken istrinja djadi tiada soeka pada-
nja. Sebenernja sasoeatoe orang lelaki, kendati

)

ia ada begitoe djelek, boekan sadja bisa bikin
istrinja djadi tjinta padanja, malahan ia bikin
si istri djadi beroentoeng, asal sadja ia ambil
d]alan jang betoel dan tiada: goenaken barang
jang kliroe. Maski si istri ada djemoe padanja
dan tjoema kawin lantaran kapaksa dari laen
hal, saorang lelaki jang berboedi dan moelia
masi bisa iket hati istrinja. Resianja ini perkara
tjoema teroetama si soeami moesti bisa dapet
perindaan dari istrinja, indaken ia poenja
prangi, indaken ia poenja katetepan hati seperti
satoe laki-laki, indaken boeat iapoenja katabahan
hati, indaken boeat iapoenja pekerdjaan. Ini
perindaan sasceatoe soeami bisa dapet dengen
pri lakoe jang aloes dan baek. :

Dan kaloe si istri indaken pada soeaminja,
nistjaia ia anggep ini soeami ada berharga boeat
diperhatiken betoel, hingga lekas djoega dateng
rasa tjinta. Maka kaloe soeami istri tiada idoep
beroentoeng, ini perkara kabanjakan terdjadi
lantaran salanja si laki, jang tiada bisa dapet
atawa bikin ilang perindaan dari istrinja. Per-
indaian boeat sifat-sifat  jang baek ada djadi
fondament boeat katjintaan dari saorang prem-
poean pada soeaminja. Ini perindaan ada djadi
toendjangan boeat katjintaan, bikin tjinta tinggal
tetep dan bikin balik kombali tjinta jang soeda
ilang.

Ini perindaan boeat soeami bisa bergoena
djoega boeat laen hal. Di ini masa ada banjak
orang prempoean jang dapet sakit zenuw. Boe-
kan djarang ini penjakit model baroe menjerang
pada orang-orang prempoean jang pinter, manis
serta sopan. Baroe sadja abis kawin, dengen




mendadak si istri mendapet ,,zenuw’’, djika tiada
lebi doeloe ia soeda dapet ini penjakit matjem
baroe. Orang-orang prempoean jang dapet ini
zenuw, banjak kali tiada bisa dapet anak. Ini
soenggoe sajang bagi itoe njonja-njonja sendin,
tapi lebi sajang lagi bagi soeaminja dan paling
banjak bagi iapoenja dokter. Dokter toch moesti
membri toeloengan, ia moesti lawan itoe penjakit,
jang sebenernja boekan penjakit dan kabanjakan
tjoema dikira sadja ada penjakit atawa djoega
kaloe terbit dari lantaran toeboe koerang baek,
toch ini ,penjakit’ tiada sabrapa artinja aken
diriboetin oleh itoe orang orang prémpoean sen-
diri. Si istri moesti keras hati. Dalem ini,
soeaminja bisa banjak menceloeng. Djika si
soeami ada lembek, nistjaja istrinja tiada bisa
semboe dari itoe zenuw. Tapi satoe istri tiada
nanti bisa dapet zenuw begitoe keras, djika ia
dapet toendjangan dari soeami jang gaga dan
pinter, jalah soeami jang.selaloe tinggal pada
fihak jang betoel dalem perkataan dan per-
boeatannja, soeami- jang tjoema b sa mengala
boeat sekedarnja sadja dan bisa tahan napcoe
dan hatinja sendiri. Djika dapet toeladan dari
soeami jang begitoe baek serta gaga, orang-orang
prempoean nanti djadi semboe sendirinja dari
l1apoenja zenuw, zonder pake obat matjem apa
djoega.

Kaloe sasoenggoenja itoe zenuw telah terbit dari
lantaran ada penjakit di dalem toeboe, baeklah
dengen lekas mintartoeloengannja dokter. Toenda
ini perkara ada kasesatan besar. Di blakangkali
lantarannja itoe penjakit djadi samingkin soesa
dilinjapken, sedeng itoe soeami istri tetep tiada

bisa dapet anak. i

Orang-orang prempoean jang tiada begitoe per-
doeliken kasenangan hati, tiada ada rasa perloe
pada plesiran’ doenia, kabanjakan tiada dapet
anak. Toch orang prempoean begini bisa hamil,
djika tempo-tempo soeaminja bikin ia goembira
dan bangoenken napsoenja.

SEMBOEN]A ONANIE (SARIJANG DI WAK-
TOZ MALEM KELOEAR SENDIRINJA) DAN
KAPOETIAN, DAN BIKIN TAMBA
KAKOEATANNJA ORANG LELAKI

Saorang lelaki soéda berboeat kabiasaan djelek
aken kasi kaloear napsoenja boekan pada djalan
natuur (onanie). Lantaran ini perboeatan sesat
ia tela djadi sakit, badannja djadi amat lema
dan di waktoe malem atawa apabila ia meliat
saorang prempoean jang elok, iapoenja manik
lantes kaloear sendirinja hingga samingkin lama
ia djadi semingkin lema. la minta toeloengan
pada bebrapa dokter dan minoem banjak obat
roepa-roepa matjem, ia pantang roepa-roepa hal
dan toeroet segala atoeran jang dioendjoek oleh
dokter, tapi ini semoea siasia sadja. Achirnja ia
ambil atoeran keras dalem pri pengidoepannja
dan djadi semboe betoel.

Ini orang sakit telah toelis satoe boekoe, di-
mana ia tjeritaken hal ihwal penjakitnja dan
begimana ini penjakit soeda bisa djadi semboe.

ltoe orang soeda ambil atoeran jang berikoet
sampe ia terlepas dari itoe penjakitjang berbahaja:

Diwaktoe malem ia masoek tidoer pada djem
sepoeloe dan pagi bangoen pada djem poekoel
lima dan lantes pake pakean. Kaloe waktoe maoe
bangoen ia kaloear keringet atawa merasa amat
panas, ia boeka sedikit selimoetnja, soepaia pe-
lahan pelahan bisa djadi sedikit adem. Kamoe-
dian ia kaloear dari pembaringan dan pake-
pakean. Di waktoe tidoer, ia tjoema pake seli-
moet aken toetoep bagian bawa dari toeboehnja,
tangannja ia taro di atas selimoet. Bagian badan
sebla atas dan tangannja ada katoetoep dengen
kamedja tidoer dari wol. Saben doea hari sekali,
kira-kira setenga djem sasoedanja bangoen tidoer,
1a minoem 12 ketes ,Sicherersche druppels”
(tinctura concentrata) ditjampoer sama goela.
Itoe druppels dlt]ampoer pada goela geloentoe-
ngan, kamoedian ini goela dimama (dipapak)
dengen pelahan dan sasoedanja beradoek dengen
loeda, lantes ditelan. Tapi lebi doeloe gigi dan
isit moesti dibikin bersi dengen aer anget dan
sedikit boeboek kina, sedeng lidanja dibersiken
dari lendérnja.

Pada djem 8 ia doedoek makan pagi, ma-
‘kanannja adalah saroepa boeboer dari separo aer,
separo soesoe, dengen tepoeng aloes dan sedikit
gemoek jang dimasak dalem ini boeboer. Moesti
didjaga betoel. soepaia ini boeboer tiada djadi
gloentoengan dan djoega tiada djadi terlaloe
kentel. Satoe sendok boeboer ini ada ditjampoer
sedikit tjengke dan kaneel jang ditoemboek aloes
dan disebar di atasnja, kamoedian pada itoe
boeboer ditjampoer sedikit saffraan dan troes di-
dahar. Soesoe jang diminoem pada ini boeboer,
moesti dimasak.

Bertaon-taon ia makan ini boeboer. Di wak-
toe siang ia minoem djoega 6 sendok anggoer
toea jang baek.

Sasoedanja makan boeboer, ia minoem cho-
colade zonder tjampoer vanille atawa laen tjam-
poeran Kaloe lama ia tiada ka blakang, ia mi-
noem aer dan satoe sendok tjoeka.

Sasoedanja makan, ia moelain bekerdja. Ka-
loe oedara bagoes, ia pergi kaloear aken ambil
hawa oedara pagi jang seger. Pada djem satce
ia doedoek makan tengahari. Ini makanan ada
soep dari daging sampi zonder gemoek, de-
ngen sapotong roti. la dahar ini makanan doea
piring. Djoega ia dahar sepotong daging sampi
jang pada waktoe maoe dimasak telah dipoe-
koel sampe empock dan dimakan dengen di iris
aloes sapotong roti poeti dan sedikit garem.

Sajoerannja adalah kool dan laen-laen jang
dimasak sampe mateng betoel dan dikoekoes
dengan sedikit gemoek. Sasoedanja dahar sajoer,
ia makan sepotong daging anak sampi jang dipo-
tong aloes, dimama sampe antjoer dan dimakan
dengen pelahan Seperti dessert ia ambil doea-
blas pruim jang dimasak dan disebarin goela.
[ni pruim dimakan dingin dan aernja diminoem.
Kamoedian ia minoera lagi doea sendok anggoer
toea. Sasoedanja kakoemoer dan bersiken moe-
loet, ia doedoek maen piano atawa doedoek de-
ket djendela katja aken memandang ka loear.

Doedoek makan moesti dengen pelahan dan
makanan moesti dipapak sampe antjoer dan ka-
tjampoer loeda, baroe ditelan. Koewe tiada dida-
har, tapi kadangkadang boleh djoega makan
sapotong taart. Kopi dan likeur ada dilarang

keras.

Boekoe boekoe dan laen-laen jang moesti diba-
tja semoea dipili jang baek dan tiada sedikit
berhoeboeng dengen perkara-perkara jang bisa
bangoenken napsoe.

Badan moesti didjaga resik betoel.

Pada djem 3 lohor ia baroe pake obat aer oem-
boel jang bersi betoel, ditaro de'apan djem lama-
nja di dalem kamar. Di dalem tiga perampat
djem ia moesti minoem dengen berselang-selang
lima glas ini aer. Bermoela ia minoem setenga
glas, kamoedian pelahan-pelahan ia minoem lagi
dan achirnja ia minoem satoe glas sama sekali.
Sambil minoem ia batja boekoe. Sasoedanja mi-
noem aer, ia pergi djalan-djalan doea djam. Kaloe
toeroen oedjan, ia tjoema djalan-djalan di djalan
besar di dalem kota, tapi kaloe oedara bagoes
dan matahari mementjarken sinarnja, ia pergi
naek goenoeng atawa djalan-djalan di loear kota.
Di moesin oedjan, ia selamanja pake sepatoe jang
baek, soepaia kakinja tiada basa. Sapoelangnja
djalan-djalan, ia tiada boeka jas loear, lebi lagi
kaloe ia keringetan. Djika kendati didjaga baek,
kakinja masi basa, ia lantes toekar kous dan

‘sepatoe.

Waktoe sore ia tiada doedoek makan. Saben
sore ia pergi denger muziek atawa pergi bergacel
sama pergaoelan jang pantes Djem 10 ia poelang
dan gosok oeloe hati dan bagian badan sebla
bawa dengen flanel. Seabisnja ini, ia lantes ma-
scek tidoer.

Orang jang peroetnja koerang koeat, moesti
ati-ati kaloe moelain minoem itoe aer seperti obat.
Segala pekerdjaian berat dengen pake otak da-

pahamken ilmoe apa-apa moesti ditoenda doeloe.

Sasoedanja dahar tengahari, djangan tidoer.
Fakean jang moesti dipake: satoe kemedja flanel
zondeér tangan, lebi djaoe satos kamédja, tjelana,
vest, 1ketan pinggang, jas dan tjala boeat toetoep
leher. Baek pake kous dari wol. Tapi djangan
pake-pakean jang terlaloe anget, sebab boleh ka-
loear keringet dan bisa dapet pilek. Seabisnja
bangoen tidoer, moesti tjoetji tangan dan kaki.
Moeka moesti dlt]oet]l pada sablon masoek tidoer
dengen pake ‘aer jang dari siang ditaro dalem
kamar. Moeka direndem di waschkom dan gosok
dengen spons. _

Tjoetji moeka di waktoe pagi sringkali koerang
baek, sebab djadi tertjega hawa jang kaloear di
kapala. Sicherersche druppels (tinctura concen-
trata) ia minoem 12 ketés, laen orang barangkali
bisa minoem koerangan atawa lebian dari sebegi-
toe. Malem, kaloe maoe tidoer, ia makan doea
Sicherersche pil. Tapi ini pil ada panas, maka
lebi baek saben malem dahar 12 lada poeti.

Sasoedanja bebrapa lama ia toeroet betoel
pengidoepan begini, ia dapet kombali kakoeatan
dan goembira dalem pengideepan. Waktoe dja-
lan-djalan ia minoem sedikit madoe, soesoe, telor
atawa sedikit bier, jalah koetika ia rasaken ba-
dannja djadi lebi koeat. Di itoe masa tempo-
tempo ia toeroet dansa djoega. Tiap-tiap hari ia
minoem djoega satoe capsule dengen kopaiv-bal-
sem dengen aer goela.

Kaloe dapet sedikit demem vliegende koorts,
ia minoem aer dengen wijnsteenzuur, banjaknja
kira-kira tiga kali sebegitoe banjak jang bisa di-
ambil dengen oedjoeng piso, ditaro di glas dan

disedoe sama aer panas. la kasi tinggal ini sampe
dingin, kamoedian ia minoem dengen pelahan.
Tapi ini tjoema di minoem satoe minggoe doea
kali, hari Rebo dan Saptoe di waktoe pagi, se-
deng belon makan apa-apa. Satoe djem kamoe-
dian ia masak room manis jang ia kasi tinggal
djoega sampe dingin. Sasoedanja ini ia masak
satoe telor (djika ini telor dengen aer dingin di-
taro atas api, lantes itoe telor diangkat, bila aer
moelain mendidi). Ini telor dipoekoel di dalam
satoe basi dan ditjampoer sama room jang baroce
dimasak dan dibebarin goela. la ambil sedikit
goela di lidanja bersama kina, jang ia telen ber-
sama satoe sendok room jang baroe di masak.
Soeda ini, ia dahar troes itoe room, sambil djalan
boelak balik di dalem kamar. Ini ia berboeat pada
tiap tiap hari Rebo dan Saptoe. Kaloe dahar ini
makanan, ia makan boeboer pada djem 8, tapi
ia tiada minoem tictura concentrata.

Dengen atoeran ini djoega boleh diobatin orang
prempoean jang dapet sakit kapoetian.

Siapa-siapa jang rasa makanan-makanan di atas
ini terlaloe sedikit dan boleh bikin bosen, boleh
dahar djoega makanan-makanan jang terseboet
di bawa ini:

I. Sasoedahnja makan tengahari, boleh dahar
djoega 3 atawa 4 kismis jang baek.

2. Koewe bola, dibikin dari soesoe, roti poeti,
tepoeng, room manis dan satoe telor, jang di-
masak lebi doeloe, kamoedian dipotong djadi
bebrapa potong dan digoreng dengen sedik
gemoek.

3. Kaloe di waktoe sore, orang sakit makan
lagi, ia boleh dahar djoega satoe koewe telor

atawa omelet. .
4. Soep dari daging sampi dengen roti, te-
poeng griesmeel, gortwater, satoe telor dan sagoe.
5. Kool, lobak poeti atawa lobak koening.

Satoe obat jang baek bagi orang lelakl jang
lema ada:
40 gram ijzervijlsel (klklran besi atawa boeboek
besi) dan 40 gram babakan kina.
(moesti ambil dari apotheek.)
. 40 gram' koelit djeroek ataw succade, 30 gram
gember, 20 gram kaneel jang bagoes, 200
gram tjengke.
(bli di waroeng boemboe-boemboe.)
Itoe succade, gember (djahe), kaneel dan ba-
bakan kina di iris aloes atawa ditoemboek. Se-
moea ini dikasi masoek dalem satoe botol, ka-
moedian direndem dengen tiga botol anggoer
enteng atawa moezelwijn. [toe botol orang taro
di dapoer jang anget tiga hari lamanja, tiap-tiap
hari moesti dlkot]ok bebrapa kali. Saben hari
boleh minoem ini obat minoem doea sendok
makan sampe doea atawa tiga kali. Kaloe soeda
abis, boleh rendem lagi doea flesch anggoer di
ini boemboe-boemboe dan masi bisa pake troes
begitoe roepa sampe bebrapa lama.

. ADANJA ONANIE ATAWA NAPSOE
KALOEAR SENDIRI.
Onanie mengartinja itoe perEoeataq, djelek,

dari apa bibit menoesia kaloear dari daléem badan
dengen kapaksa dan boekan Qada djalan jang

dioendjoek oleh natuur, padahal menoeroet na-
tuur, itoe bibit atawa manik sakedar kaloear
dari toeboe, djika orang lelaki dan oran; prem-
poean bikin perhoeboengan badan satoe sama laen.
Lantaran itoe sari dikasi kaloear dengen paksa
pada djalan serong, seantero toeboe dan otak
dapet ganggoean. Bermoela orang nanti merasa
sakit jang heibat dan djika itoe kasesatan dila-
koeken troes, nistjaja bisa binasaken djiwa djoega.

Maski biasanja onanie atawa kasi kaloear
napsoe boekan satjara natuur ada kedjadian di
antara orang lelaki, toch perboeatan begini telah
kadjadian djoega di antara orang prempoean,
Ini kasesatan telah terdapet di antara orang prem-
poean begitoe banjak djoega, seperti di antara
orang lelaki, dan sebegimana terdjadi pada orang
lelaki, poen pada orang prempoean telah mem-
bikin toeboe dan pikiran sangetlema. Tjoemah
satjaranja dilakoeken itoe kabiasaan djelek ada

berbeda-beda di antara orang prempoean dan

ielaki. Poen anak-anak lelaki dan anak-anak

f(.:ljedjaka sring berboeat ini kadosahan. Sebab

1aorang blon balek, hingga blon ada sari toe-
boenja, waktoe melakoeken itoe kadosahan ia-
orang rasaken rasa geli di seantero badannja.
Inilah membikin itoe anak-anak djedjaka men-

~ djadi roesak toeboe dan otaknja.

Anak-anak prempoean jang blon oemoer dewasa
djoega biasa langgar ini kadosahan. Djikasatoekali
ia soeda berboeat begitoe dan merasaken enak,
pelahan-pelahan ia djadi biasa berboeat begitoe
tiap-tiap hari sampe bebrapa kali. laorang tiada
taoe, dengen djalan begitoe, saben hari ia bikin
koerang kasehatannja dan djadi lekas ilang ia-

poenja tjahaja moeka jang trang di waktoe moeda,
samentara toeboenja samingkin djadi roesak.

Dengen kasi kaloear sendiri bibit dari badan
dan kadjahatan-kadjahatan jang terbit dari ini
perboeatan, boleh disamaken perkara-perkara
ini:

a. Terlaloe moeda bikin perhoeboengan ba-
dan, sedeng kadoeanja atawa sala satoe di anta-
ranja masi blon balék.

b. Ambil kasenangan doenia lebi dari wates,
apa poela djika lebi doeloe minoem obat atawa
minoem jang bangoenken napsoe.

¢. Djika anak-anak moeda melepasken nap-
soe sama orang-orang prempoean toea dan jang
sringkali tiada maloe aken bli lelaki moeda boe-
at poeasken napsoenja, ;

d. Djoega kaloe anak-anak prempoean jang
masi moeda djadi hilap lantaran oewang
seraken badannja pada lelaki-lelaki toea atawa
bikin plesnran sa ma orang lelaki jang berpenja-
kitan dan jang lantaran doeloe terlaloe ban)ak
plesir, djadi tiada bisa poeasken hatinja itoe

anak-anak prempoean. =

Srmgkal] itoe penjakit onanie soeda djadi dari
lantaran ini: Orang soeka inget perkara tiada
kroean dan inget troes perkara begini. la oepama-
ken dirinja ada ketemoe orang jang tjinta atawa
orang jang ia soeka dan andeken djoega ambil
kasenangan hati sama orang ini. Atjapkali orang
jang djadi tersesat begitoe dan soeka toeroet
ingetan jang tiada kroean lebi doeloe ada batja
tjerita-tjerita jang bangoenken napsoe, seperti

tjerita perkara tjinta-bertjinta enz. Tjerita-tjerita
begini mendjadi ratjoen bagi bebrapa anak prem-
poean moeda dan pada istri-istri moeda jang roe-
pa-roepanja koerang soeka pada sorami sendiri
dan kamoedian soeda ambil djalan laen dari pada
jang natuur tentoeken dan jang barangkali djoe-
ga bisa bikin poeas hatinja. Lantaran begitoe piki-
ran mendjadi tiada kroean dan samingkin bertam-
ba dapet ingetan jang tiada sanoenoe, djalannja
dara djadi terganggoe, makanan dalem peroet
tiada gampang antjoer, hingga dapet berbagi-bagi
penjakit, jang boekan tjoema meroesaken otak,
hanja binasaken djoega pada toeboe.

Samingkin lama ingetan djadi samingkin tiada
kroean dan inget sadja aken dapet rasa enak
di badan. i

Orang toea, goeroe-gceroe dan semoea orang
jang oeroes pendidikan bagi anak-anak, haroes
djaga keras, soepaja itoe anak-anak tiada dapet
batja segala boekoe dan laen-laen jang bikin
roesak ingetan.

Lantaran onanie, pertama warna moeka men-

djadi poetjet, di sapoeter mata ada kalangan bi-
roe, tenaga djadi koerang, paha dan kaki djadi
lemes, blakangan laen-laen anggota badan poen
toeroet lema, makanan tiada bisa antjoer betoel
di dalem peroet dan bebrapa anggota toeboe
djadi roesak betoel. = .

Boeat obatin orang prempoean dari ini per-
boeatan onanie, adalah :

Di waktoe malem ia boengkoes badannja de-
ngan doea selimoet jang dibikin! basa sama aer
dingin dan moesti tinggal begitoe roepa, sampe
kaloear keringet doea-tiga djem lamanja. Di

waktoe pagi bermoela ia tjoetji badannja sama
handoek basa dan boengkoes lagi toeboenja de-
ngen kaen basa. Ini boengkoesan saban-saban
pada sablonnja doedoek makan tengahari, moesti

dibikin basa lagi. Dari pagi sampe tengahari

dengen berselang-selang di dalem tempo doea
djem ia moesti minoem anem glas aer. Tenga-
hari ia -minoem doea glas aer dan kamoedian,
di waktoe sore dan malem, minoem lagi 4 atawa
6 glas aer.

Lebi djaoe tiap-tiap hari ia moesti tjoetji bagian
resia dari badannja dengen aer dingin dan moesti
ketjrot badan djoega sama aer dingin. Maka-
pan moesti jang tentoe dan banjak pantangan.

Seperti djoega pada penjakit-penjakit laen,
poen pada penjakit lantaran onanie perloe di-
tentoeken makanan jang boleh didahar. Makanan
bagi iaorang moesti saderhana sekali dan tiada
boleh tamba boemboe-boemboe. Ini makanantiada
boleh pake banjak gemoek, tjoema sedikit garem,
tiada boleh asem dan tiada boleh manis, djoega
tiada boleh panas kaloe maoe didahar, sebabmakan
an jang panas membikin peroet djadi lema, hingga
makanan tiada bisa antjoer betoel. Makanan jang
pake banjak boemboe ada bikin peroet terlaloe
panas.

Paling baek orang-orang jang sakit begitoe
dahar segala makanan dari graan, seperti gort
dan tepoeng, roti poeti jang soeda mateng 3
4 hari. Lebi djaoce, sajoeran, seperti lobak dan
kool. Tapi sekali-kali djangan dahar pieterselie,
selderij, prei, bawang, bawang poeti, mieiiks-
wortel, wortel, asperges, zuurkool, segala matjem
katjang dan spinazie. Boea-boeahan boleh di-

Y b

makan kaloe mateng. Tapi djangan makan
bouillon atawa soep. Boleh dahar daging sampi,
kambing, ajem dan segala matjem binatang pem-
boeroean, tapi tiada boleh makan daging sampi,
moeda, daging babi, gangsa atawa bebek, tiada
boleh makan ham, daging asep atawa worst dan
tiada boleb makan daging laen makanan jang
direndem di tjoeka, lebi djace tiada boleh dahar
kedjoe.

Selamanja sakit, boleh minoem soesoe menta,
boeat anak-anak sampe oemoer 10 taon tjam-
poer sama tiga bagian aer, anak-anak lebi toea
sampe oemoer |5 taon tjampoer sama ampat ba-
gian aer dan boeat jang lebi toea lagi sampe
oemoer 20 taon tiada tjampoer aer.

Makanan-makanan jang dimasak tjoema boleh
dahar satoe kali dalem tiap-tiap hari, jalah di
waktoe tengahari Makanan tengahari tiada bo-
leh lebi dari doea roepa, jaitoe daging dan ma-
kanan dari tepoeng, dimakan sedeng anget.
Boeat miakan pagi dan sore (makan sore sedikitnja
doea djem lebi doeloe sabelon masoek tidoer),
boleh dahar roti dengen soesoe. Tiada boleh
makan sampe kenjang betoel, dahar sadja begitoe
banjak sampe masi bisa makan lagi. Kaloe jang
sakit tiada ada napsoe makan, djanganlab dipaksa
ia makan djoega. Lebi baek dikasi tinggal ia tiada
makan sampe dntang napsoe sendirinja boeat
bersantap Makanan jang ditelan zonder bernap-
soe, tjoema bikin peroet djadi lebi lema dan lebi
soesa bikin antjoer makanan. Djika makanan
tiada antjoer betoel didalem peroet, nistjaja ia
djadi boesoek dan aernja itoe makanan jang
roesak lantes katjampoer sama dara. Ini mem-

bikin dara djadi kotor dan bikin tiada tentoe
djalannja dara sedeng koetoe-koetoe penjakit
jang soeda ada di dalem badan mendjadi ber-
tamba banjak. Tiada oesa dibilang lagi, dalem
keadain demikian penjakit djadi samingkin
berat, hingga orang jang sakit djadi lebi berba-
haja, keadaannja.

Boeat masak makanannja, moesti pake men-
tega jang bersi betoel dan sedikit garem.

Segala minoeman jang bikin toeboe djadi pa-

nas moesti dipantang. Antara minoeman jang:

tersebeoet doeloean ada teritoeng segala matjem
anggoer (djoega soep anggoer!), segala roepa
bier (djoega soep bier), arak, punsch, rum, bren-

i, jenever enz. Pada minoeman jang terseboet
blakangan ada teritoeng thee, kopi, chocolade
etc. ) ’

Tembako tiada baek bagi otak dan soemsoem,
bagi peparoe dan peroet. Lantaran begitoe orang
jang sakit moesti dipantang isep roko atawa
menjisik. ’

NASEHAT DARI SATOE BAPA JANG
BAEK PADA IAPOENJA ANAK
LELAKI JANG BAROE KAWIN.

Kaupoepja istri jang begitoe moeda serta sehat,
analfkoe, jang sekarang teriket sama kau dalem
kawinan, boekan djadi istri kau tjoema lantaran

soekanja orang toea sadja dan lagi boekan toe-

roet dalem pengidoepan kau lantaran temaha
perkara oewang, ia ada istri dari pilihan kau
sendiri den ia ada mempoenjai sifat-sifat back

Ja

jang tiada bisa ditaksir harganja, hinga kau moesti
metasa broentoeng bisa teriket padanja dalem ka-
winan. Pertama kau haroes bersoekoer pada Allah
jang soeda membri berkah, hingga kau dapet satoe
istri begitoe manis, jang djadi teman dalem pengi-
doepan kau dan jang aken membri bantoe
an besar boeat segala kaperloean kau. Kau soe-
- da dapet ia di antara beriboe orang prempoean,
kau bisa pili padanja dan hatinja bisa djadi sa-
toe dengen hati kau, inilah boekan perkara kebe-
toelan sadja, hanja itoe ada macenja kakwasa-
han jang tiada keliatan jang soeda oendjoek dja-
lan pengidoepan bagi kitaorang, soepaia kita
orang menjampeken dengen setia hati kawadji-
ban kitaorang boeat tamba kaslametan sesama-
manja menoesia. Tjoema bergantoeng pada pri
lakoe kau sendiri, apa ini kawinan jang pada
bermoela ada begitoe bagoes alamat-alamatnja
aken djadi beroentoeng betoel, mendapet berkah
slamat serta wares dan kau dapet katjintaar dari
istri kau serta dapet berkah aken dapet anak-
anak jang baek.

Perhatiken betoel, kasenangan hati: dari kawi-
nan biarlah kau ambil sakedarnja sadja dan djika
kau ada dalem tangan istri kau jang ditjinta,
ingetlah bersoekoer pada Allah jang maha moera,
jang betoel sekali ada beriken kasenangan bati

dalem kawinan, tapi djika ini kasenangan diambil

sampe liwat wates, sebagi laen-laen kasenangan,
nistjaia ada hoekoemannja djoega. Djoega pada
masa s_deng teroeroek dengen katjintaan, kau
djangan loepa perindaén diri dan djangan dengen
toeroet napsoe sapoeas hati, kau bikin renda de-
radjat kau seperti binatang.

Satoe soeami moeda, kaloe baroe kawin, bisa
poeasken hatinja sampe kaliwatan, hingga lekas
djoega abis iapoenja tenaga Dalem keadaan be-
gitoe kawinan tiada bisa diseboet beroentoeng.
Satoe soeami jang terlaloe toeroet napsoenja,
moesti djadi langganan dari apotheek dan tiada
nanti tjakep osroes pentjariannja jang biasa. Tia-
da ada satoe bagian toeboe mendjadi begitoe
roesak lantaran terlaloe banjak poeasken hati,
dari pada otak, dimana ada tersimpen kakoeatan-
kekoeatan jang paling moelia. Ingetan dan pikiran
mendjadi roesak dayi itoe perboeatan sesat Dahar
makanan jang bikin kosat atawa minoem min se-
man jang bikin panas atawa minoem segala obat
aken bisa lepas napsoe lebi sring, inilah ada ra-
tjoen bagi kasehatan badan. Ada banjak orang
djadi tjilaka dari lantaren bertindak pada itoe
djalanan sesat. Lantaran begitoe, anakkoe, am-
billah kasenangan hati djangan liwat dari take-
rannja dan simpen tenaga kau boeat samboeng
troes toeroenan. :

Samingkin djarang bikin plesiran doenia, se-
mingkin baek dan sehat kasoedahannja. Abis
makan djangan lantes poeaskan napsoe, sebab
membikin makanan tiada bisa antjoer di dalem
peroet. Djoega poeasken napsoe di itoe waktoe
ada koerang baek boeat pri kawaresan.

Djika sasoedanja poeasken napsoe, orang me-
rasa sangat lela, kapala sakit, merasa koerang
enak ataw sebaginja, njatala itoe poeasken hati
tiada begitoe baek, hingga laen kali moesti tahan
sedikit napsoe jang memboeroe. Paling baek se-
bar bibit di moelain moesin panas, sebab badan
ada lebi seger dan koeat Ini sebab anak-anak

jang moelain dikandoeng diboelan Mei biasanja
ada lebi goembira dan keliatan girang.

Sasoedanja bekerdja tjape, baek pekerdjaan
toeboe, baek pekerdjaan otak, djangan lepas nap-
soe. Mengganggoe istri jang sakit, ada bikin ka-
waresannja djadi lebi djalek. Bikin hamil istri
jang sakit tering atawa laen-laen penjakit jang
melit, boleh bikin ia lebilekas mati dan tjoema
bisa dapet anak jang berpenjakitan dan tiada
beroentoeng.

Sasoedanja dapet sakit berat, kaloe kakoeatan
blon balik semoea, masi blon boleh ambil kase-
nangan hati, sebab bisa djadi kamboe sa-
kit dan sring djoega sanget berbahaja. Lepas
napsoe pada waktoe istri dapet kaen kotor (dari
ini sadja soeda harces dibilang tiada pantes),
boleh bikin si istri kaloear banjak daia dan dapet
laen-laen sakit, hingga bisa berbahaja djoega.
Berpeloekan waktoe istri -doedoek peroet, boleh
bikin goegoer kandoengannja, lebi lagi djika ba-
roe doedoek peroet doea tiga boelan lamanja.
Paling berbahaja poeasken napsoe selamanja istri
hamil pada itoe tempo, di waktoe mana biasanja
ia dapet kaen kotor. Samingkin besarkandoengan,
perkara ambil kasenangan hati samingkin berba-
haja bagi anak jang masi ada di dalem peroet.
Lagipoen di itoe tempo perkara bersabadan sa-
lkedar boeang pertjoema tenaga jang paling moe-
ia.

Di antara binatang, djika biangnja moelain ke-
remin telor, iapoen brenti bertjinta-tjinta dan si
djantan moesti tjari makanan boeat itce biang.
Mengapaken menoesia tiada leki mengaiti den
tiada lebi pandjang pikiran dari pada binatang,

aken tahan napsoe hatinja, djika ia taoe, ini nap-
soe perloe ditahan? Minta tidoer sama istri jang
baroe bersalin, bikin ia lebi lama semboe kombali
dan lagi itoe ada perboeatan sanget tiada pantes,
sebegimana dari doelockala menoesia telah me-
ngarti. :

Toeroet betoel ini atoeran melepaskan napsve,
anakkoe, djika sesoeuggoenja kau bersama istri
kau soeka idoep dengen sehat dan girang dan
mendjadi ajah jang beroentoeng dari anak kau
jang dirawatin menoeroet atoeran pantes, soe-
paia di kamoedian hari bisa mendjadi satoe
papa besar jang beroentoeng. Dengen begitoe
sampe lama kau bisa ambil kasenangan hati
dalem pengidoepan dan idoep senang serta be-
roentoeng bersama istri kau.

Sama kaupoenja istri jang moeda serta sehat
kau boleh tidoer sama-sama dalem satoe pem-
baringan sampe ada tanda-tanda ia doedoek pe-
roet. ltoe waktoe lebi baek kau tidoer berpisa,
soepaia djangan terlaloe sring dapet napsoe dan
soepaia djangan djadi sangkoetan apa-apa bagi
anak jang ada dalem kandoengan. Saben taon
ada banjak anak ilang pertjoema lantaran orang
lelaki tiada bisa tahan napsoenja. Djoega baek
tidoer berpisa, djika istri kau menjampeken ka-
wadjibannja menoeroet natuur dan soesoein sen-
diri anaknja. Tapi seandenja dengen lantaran
pantes kau tiada menjampeken kawadjiban laki
istri pada istri kau, djanganlah kau djadi tiada
setia dalem kawinan, aken tidoer sama prem-
poean di loearan. Djangan poeasken napsoe hati
pada prempoean hina, jang bisa ratjoemin kau-

poenja dara dan binasaken pri kawaresan kau.

Kau moesti maloe berboeat begitoe dan lagi kau
nanti menjesel dari itoe perkara. Djangan koea-
tir kawaresan kau nanti terganggoe lantaran
tahan napsoe hati, maksi barangkali ada bebra-
pa dokter jang tinda- mace fhaiin orang djadi
tiada senang hati, telah bilang sadja, hal tahan
napsoe bisa djadi tiada baek boeat kasehatan
badan. Natuur taoce lebi baek dari dokter-dokter,
apa jang baek dan apa jang tiada baek boeat
kasehatan. Ingetlah, anakkoe, tempo-tempo jang
diseboet di moeka ini, tapi kau moesti tetep
tinggal setia pada istri kau. Dijika kau petik
doeri dan kau pikir ada dapet kembang, njata-
lah kau kliroe. Sala sekali kaloe dengen soesa
dan dengen oewang orang moesti ambil kase-
nangan hati pada prempoean laen, prempoean
latjoer, padahal zonder melanggar kawadjiban,
orang bisa dapet itoe kasenangan hati pada is-
trinja sendiri jang tiada ada tjatjat satoe apa.
Akoe nanti bentji pada kau, djika kau loepa
kawadjiban begitoe roepa dan tiada setia pada
istri kau, tapi akoe nanti koetoek pada kau, se-
andenja dengen itoe ratjoen jang kau soeda bli
begitoe mahal dan begitoe tjilaka, kau bikin
katoelaran sakit pada istri kau jang tiada bersala
satoe apa.

Boekan soeda tjilaka bagi saorang prempoean,
kaloe kat]mtaan dari soeamm]a 1a moesti bagl
pada laen orang? Apakah ia moesti pikoel djoe-
ga dosanja ia poenja soeami? Akoe tiada bisa
kira kau nanti bikin djato deradjat kau begitoe
renda, tapi akoe haroes kasi inget pada kau, antara
soeami istri tiada selamanja keadaan ada se-
perti sekarang, waktoe blon lama ‘menika,

Tiada selamanja kau terider segala kembang
wangi - di moesin panas. Moesin dingin dateng
djoega temponja. Malem sanget dingin, oedara
katoetoep mega-mega jang bikin gelap hari
jang terang. Tapi, anakkoe, dalem keadain
begitoe, katjintaan kau moesti diganti dengen
persobatan jang toeloes, sebagimana apabila mata-
hari silem, sinar boeclan ganti terangken ini
alam. Dengen begitoe kau berdoea bisa idoep
roekoen sampe toea, dengen pertjaia dan bisa
mengiboer satoe pada laen, oeroes sama-sama
boeat pendidikan kaupoenja anak-anak dan ini
semoea bisa bikin ilang segala rasa iseng.

Kau moesti djadi sobat baek jang dipertjaia
betoel dari istri kau, anakkoe. Ini ada perloe,
dengen inget ia poenja katjintaan pada kau,
djoega moesti inget, begimana istri kau moesti
rawatin anak dan roema tangga dengen segala ka-
beratan dan kasoesahannja. Kaupoenja perasaian
kawadjiban, kaupoenja kapertjaian dan kaupoe-
nja pri boedi minta kau berboeat begitoe. Liat-
lah begimana tjilaka adanja roema tangga, di-
mana persobatan begitoe telah linjap dengen
bertjektjokan, tjemboercean dan menipoe sa-
toe pada laen! Roesaklah peroentoengan baek
dari roema tangga, terlantarlah pendidikan
anak-anak, kaloe toean dan njonja roema
masing-masing ada poenja kamar sendiri,
masing-masing oeroes sendiri perkara roema
tangga, masing-masing ada mempoenjai sobat
sendiri! Saroema tangga moesti masoek di
toebir jang dalem, kamelaratan dan kasangsaraan
dalem oemoer toea dan seringkali anak-anak
kasi t:3oran, sebagi ospahan dari itos pri pengi-

doepan dengen tiada toeroet maoenja natuur.
Tempo-tempo istri kau bisa tiada senang hati
lebi lagi kaloe ia doedoek peroet, seperti kaloe
zenuw bikin ia gampang mara dan soesa hati.
Poen angkau, anakkoe, tiada nanti selamanja
ada begitoe hormat seperti orang jang menden-
dem tjinta, tiada selamanja begitoe manis seperti
penganten. Lantaran begitoe, kau moesti sabar
dan moesti djangan mara kaloe istri kau oering-
oeringan, sedeng ia doedoek peroet. Tiada soesa
boeat kau bisa imbangin iapoenja adat dan am-
poenken kasalahannja, kaloe kau tjinta padanja
dengen hati toeloes. Djoega kaloe soeda bersa-
lin, masi ada perkara-perkara jang tiada enak.
- Maka kau moesti mengiboer padanja, bikin ilang
keselnja dan bikin enteng tanggoengannja

Seandenja kau rasa istri kau sala, dengen

pelahan dan manis boedi kau moesti oendjoek
kakliroeannja. Kau moesti kasi naschat seperti
satoe sobat jang toeloes hati, djangan seperti
satoe toean jang bengis. Tapi djangan sekali-
kali roba poetoesan kau, djika soeda ditimbang
betoel dan boekan terbit dari hawa napsoe, ha-
nja dari pikiran jang baek boeat keslametan
roema tangga kau. Satoe soeami tiada boleh
ingin apa-apa jang tiada patoet atawa jang ia
sendiri tiada bisa berboeat. Maski begitoe, ia
moesti oendjoek katabahan hatinja dan djangan
kena diboedjoek dengen katjintahan, ratapan
~ atawa aer mata istrinja, aken berboeat apa-apa
jang berlawanan pada pikirannja jang betoel.

Satoe soeami tiada boleh pelit pada istrinja
boeat perkara pantes, tapi kaloe membikin ka-
bratan boeat oeroesan roema  tangga, ia tiada

boleh toeroet kainginan istrinja aken kaloear
oewang tiada kroean boeat plesir atawa pakean
jang koerang perloe. Dengen aloes dan sabar
ia moesti kasi mengarti pada istrirja itoe kakli-
roean dan pimpin ia pada djalanan jang betoel,
soepaia si istri djangan soeka borosken oewang
tiada kroean.

Kau sendiri djangan borosken doeit, djangan
loepa, kau sendiri poen tiada selamanja tinggal
betoel.

Djangan soeroe istri kau toelis betoel segala
ban]ak minoem. djangan maen top dan djangan
goentajangan di waktoe malem. Ini ked]e]ekan-
kedjelekan terbitken tjidra di antara laki istri,
meroegiken kasehatan, bikin roesak pengidoepan
dalem roema tangga, bikin anak-anak mendjadi
kesel dan bikin djelek nama seperti pendoedoek
negri jang baek. Pertjaialah, anakkoe, di dalem
doenia tiada ada saroepa oentoeng jang lebi
menang dari pada oentoeng baek dalem roema
tangga, jang didapet di sebla satoe istri jang
manis, tjinta serta baek dan terider anak-anak
jang dapet rawatan serta pendidikan baek. Djaga
betoel aken djangan berboeat kasalahan-kasala-
han, boeat jang mana kaupoenja istri atawa
anak-anak ada hak kasi tegoran.

Djangan bertjektjokan pada istri kau, djoega
djangan omelin ia di hadepan anak-anak atawa
boedjang-boedjang, soepaia ia djangan djadi
maloe. Kau sendiri dengen berboeat begitoe,
djadi bikin ilang perindaan dari istri kau jang
ia perloe dapet dalem oeroesan roema tangga
dan rawatan anak-anak. Toetoeplah iapoenja
kasalahan dengen selimoet katjintaan dan djangan




blandja jang dikaloearken boeat oeroesan dalem

roema, soepaia ia tiada nanti tipoe pada kau.

Djangan tjemboeroean tiada kroean. Djika kau
berlakoe pada istri kau dengen penoe katjintain,
perindaédn, kapertjajaan dan manis boedi ia tiada
nanti djadi genit. Kau sendiri moesti kasi tjonto,
begimana kau tiada ada tjatjat satoe apa, nis-
tjaja istri kau djadi lebi ati-ati aken tiada ber-
boeat satoe apa jang dengen pantes boleh bikin
kau tjemboercean.

Kaloe dapet anak, djagalah iapoenja pendi-

~ dikan dan kawaresan. Ini ada kawadjiban kau,

seperti bapa jang baek. Djangan kasi anak kau
djato di bawa pengaroenja boedjang-boedjang
prempoean jang genit atawa orang- orang prem-
poean jang perijaia tahajoel, sebab ini semoea
boleh moerasaken anak-anak kau Kaloe kau
dapet anak lelaki, biarlah ia liat segala tindakan

kau dalem pengidoepan, lebi lagi di waktoe

soesa. Djangan terlaloe pelit sama anak kau.
la moesti adjar kenal harganja doeit, tapi djoega
djangan kasi ia terlaloe banjak oewang, sebab
ia boleh siasiaken ini doeit pada segala djalan
sesat. Kasi tace pada kaupoenja anak lelaki,
begimana besar bahaja kaloe anak-anak moeda
tiada bisa tahan napsoe hati. Boeat menjenang-
ken diri pada segala djalan jang pantes, inilah
moesti diberiken padanja, soepaia ia djangan

anggep roema orang toea sebagl pendjara. Adjar
- 1a rawat diri sendiri, soepaia ia djangan siasiaken

tenazanja pada,prempoean prempoean hina, ha-
nja biar di kamoecian hari ia bisa djadi satoe ajah
jang baek dan satoe pendoedoek negrijang toe-
loes hati serta terhormat. Begitoe teliti djoega kau

moesti oeroes kaupoenja anak-anak prempoean,
soepaia iaorang djangan terpelet segala boedjoe-
kan jang memang banjak di ini dJeman,

Pada boed]ang boedjang moesti kau berlakoe
manis ; laorang soeda tiada beroentoeng hmgga
moesti mend)adl boed;ang Selamanja kau mcesti
anggep iaorang seperti menoesia. Djangan ba-
njak tjampoer dalem hal pilihan boedjang -boe-

djang prempoean. Inilah ada bagian istri kau,

jang kau moesti hormatken. Segala oeroesan

roema tangga dan oeroesan di dapoer moesti di-

seraken sama sekali dengen penoe kapertjaiaan
pada istri kau. Kau sendiri moesti oerces pen-
tjarian dengen radjin serta giat. Dengen begitoe,

kau tiada oesa menampak segala perkara txada‘

enak.

Inilah, anakkoe, ada nasehat-nasehat, jang ks
moesti beriken pada kau Simpen itoe semeea
dalem hati kau dan toeroet betoel dengen setia,
nistjaia dalem roema tangga kau nanti toeroen
berkah, nistjaia kau bersama istri dan anak- anai\
kau djadi idoep beroentoeng.

